
ҚР Президенти Қозоғистоннинг 
БРИКСга аъзо бўлиш таклифини олди

 Давлат раҳбари ушбу таклифни Қозоғистоннинг 
миллий манфаатлари нуқтаи назаридан ўрганмоқда. 
Бу ҳақда Қозоғистон Республикаси Президенти мас-
лаҳатчиси – Матбуот котиби Берик Уали Tengrinews.
kz нашрига берган мусоҳабасида маълум қилди.

– 23-24 октябрь кунлари Қозон шаҳрида БРИКС сам-
мити ўтади. Хабарингиз бор, мазкур тузилмага раислик 
қилувчи Россия Президенти Владимир Путин Қасим-
Жўмарт Тўқаевни анжуманга меҳмон сифатида таклиф 
қилган. Президентнинг кун тартибига унинг БРИКС 
саммитидаги иштироки ҳам киритилган. 24 октябрь куни 
Давлат раҳбари тузилманинг кенгайтирилган йиғилиши-
да нутқ сўзлайди.

 Озарбайжон ва Беларусь БРИКСга аъзо бўлиш учун 
ариза берди. Айни пайтда МДҲнинг бошқа давлатлари 
ҳам қизиқиш билдирмоқда.

Телефон рақамлари – eGov орқали
Энди телефон рақамлари фақат eGov орқали бе-

рилиши мумкин. Бундай ҳолда, фирибгарликнинг 
олдини олиш чоралари самарали бўлади. Бу ҳақда 
ҚР Рақамли тараққиёт, инновациялар ва аэрокосмик 
саноат вазири ўринбосари Асхат Ўразбек маълум 
қилди.

ҚР Парламенти Мажлисининг Халқаро ишлар, му-
дофаа ва хавфсизлик бўйича қўмитаси аъзоси Асхат 
Рахимжанов Қозоғистон халқи маълумотларини махфий 
сақлаш ва уларни фирибгарлардан ҳимоя қилиш ҳақи-
даги саволига жавобан, А. Ўразбек вазирлик SIM-карта-
лар савдосига оид чекловлар жорий этишни режалаш-
тираётганини айтди.

– Фирибгарлар асосан WhatsApp ва ижтимоий тар-
моқлар орқали ишлайди, уяли алоқа операторлари эса 
WhatsAppни блоклай олмайди. Ҳозирда операторлар 
SIM-карталар ва рақамларни тақдим этишмоқда. Би-
роқ, келажакда фуқаролар Egov.kz портали орқали 
рақамларни оладилар. Бундан ташқари, бир кишининг 
қўлидаги SIM-карталар сонини чеклаймиз, – деди вазир 
ўринбосари.

Унга кўра, ҳуқуқий шахслар бизнесда фойдаланиш 
учун сотиб олган SIM-карталари бўйича аниқ маълумот-
ларни тақдим этади. Чунки ҳозир рақамлар назоратсиз 
ўтказилмоқда.

– Яқин кунларда вазирлик Парламентга ана шундай 
қонунчилик ташаббусларини йўллайди, – деди Асхат 
Ўразбек.

Рамазон ойининг дастлабки  куни
1 мартга тўғри келади

Қозоғистон мусулмонлари диний бошқармаси-
нинг шариат ва фатво бўлими 2025 йил учун диний 
кунлар тақвимини тасдиқлади, дея хабар беради 
muftyat.kz.

Тақвимга кўра, Рамазон ойининг биринчи куни 1 март-
га тўғри келади.

26 мартдан 27 мартга ўтар кечаси – Қадр кечаси.
Рамазон ҳайити 30 мартга, Қурбон ҳайити эса 6-8 

июнга тўғри келади.
          24.kz. маълумотлари асосида.

“ЖАНУБИЙ ҚОЗОҒИСТОН” – 
ДОНО ДЎСТИНГИЗ, ҲАМКОРИНГИЗ!

Қадрли муштарий!
2025 йилнинг биринчи ярим йиллигига даврий 

нашрларга обуна бошланди. 
Мустақиллик билан тенгдош халқ минба-

ри ва овози, фахри саналмиш нашр омма ва 
давлат ўртасидаги олтин кўприк – доно мас-
лаҳатгўй вазифасини ҳалол ва виждонан адо 
этмоқда. Ҳамиша шундай бўлиб қолади.

Маънавий жиҳатдан юксалиб, камолот са-
ри интилмоқ истасангиз, кун сайин вилоят 
янгиликларидан воқиф бўлмоқни ихтиёр ай-
лаб, оламшумул воқеалардан бохабар бўлай 
десангиз, ҳеч иккиланмай суюкли «Жанубий 
Қозоғистон» рўзномасига ёзилинг.

Туркистон вилоятининг «Жанубий Қозо-
ғистон» ижтимоий-сиёсий газетаси таҳ-
ририятидаги рақобатбардош, изланувчан 
жамоа доим сизларнинг орзуингиздаги жи-
ҳатларга эътибор қаратишга, маънавий 
хизмат кўрсатишга шай.

 � Обуна–2025

НАШР 
КЎРСАТКИЧИ: 

65466

6 ойга обуна баҳоси:
“Қазпошта” ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3368,00 тенге.

(Давоми 2-бетда).

(Давоми 2-бетда).

 Вилоят ижтимоий-сиёсий газетаси

2024 йил 19 октябрь, шанба, №122-123 (3468-3469).

-бет -бет -бет

Президент Қ. Тўқаев Қозоғистон ўрта 
даражадаги давлатлар манфаатларини 
халқаро анжуманларда, шу жумладан, БМТ 
Хавфсизлик Кенгашида ҳам ҳимоя қилишга 
тайёр эканлигини маълум қилди.

– Маълумки, бугунги кунда инсоният мин-
тақавий можаролар, иқтисодий беқарорлик, 
иқлим ўзгариши, озиқ-овқат ва миграция 
хавфсизлиги каби мисли кўрилмаган муам-
моларга дуч келмоқда. Ушбу дунёвий муам-
молар барчамизни ташвишга солмоқда ва 
биз уларни биргаликда бартараф этиш чора-
ларини излашимиз керак. Бизнинг келажаги-
миз – кучларимизни қанчалик бирлаштириб, 
умумий келишувга эришишимизга боғлиқ. 
Шу боис биз Қозоғистон учун ушбу муҳим 
жараёнда иштирок этишни улкан шараф деб 
биламиз. Геосиёсий зиддиятлар туфайли 
савдо, сармоявий ва инновациявий соҳалар-
да эркин алмашиш йўлида янги тўсиқлар ву-
жудга келмоқда. Ҳатто иқлим ўзгаришлари, 
очлик ва тенгсизликка қарши кураш сингари 
бутун башарият тақдирига дахлдор маса-
лаларда ҳам ўзаро мулоқот издан чиққани 
сезилмоқда. Бундай мураккаб шароитда 
амалий ҳамжиҳатлик ва ҳамкорлик руҳини 
сақлаш, умумий манфаатларни мавжуд зид-
диятлардан юқори қўйган ҳолда, мамлакат-
ларни жипслаштириш ғояси ҳар қачонгидан 
ҳам долзарб бўлиб бормоқда. Давлатлар 
катта ёки кичикка бўлинмасликлари керак, 
балки дунёни фаровонлаштиришга ҳисса қў-
шишлари даркор. Қозоғистон келажакда жа-
ҳон майдонида фаол тинчликпарвар давлат 
сифатида сиёсий майдонга чиқишга тайёр. 
Биз дипломатия, иқтисодий ҳамкорлик ва 
кўп томонлама бошқарув чорраҳасида ту-
рибмиз. Ҳамкасбларимиз ва ҳамкорларимиз 
билан биргаликда ҳаракат қилиш орқали биз 
дунё истиқболини шакллантиришга ёрдам 

бера оламиз. Халқаро вазият ўзгараётган 
бир пайтда биз шунчаки кузатувчи бўлиб 
қолишни истамаймиз. Аксинча, янада му-
возанатли, адолатли ва барқарор дунёвий 
тизим меъмори бўлишга интиламиз, – деди 
Президент.

Давлат раҳбари мамлакат Эрон билан яд-
ровий қурол масаласида келишувга эришиш, 
Сурия бўйича музокаралар, Арманистон ва 
Озарбайжон ўртасида учрашув ўтказиш учун 
алоҳида мулоқот майдонини таклиф қилга-
нини айтди.

Президент ядровий қуролсизланиш ва 
атроф-муҳитни муҳофаза қилиш масалала-
рига алоҳида эътибор қаратди.

– Биз ихтиёрий равишда ядровий қурол-
дан воз кечдик ва уни тарқатмаслик бўйича 
дунёвий ташаббусларни қўллаб-қувват-
лашда давом этамиз. Астананинг Биологик 
хавфсизлик бўйича халқаро агентликни таш-
кил этиш таклифи дунёвий хавфсизлик соҳа-
сидаги таҳдидларга қарши мажбуриятлари-
миздан биридир. Қозоғистон дунёвий иқлим 
кун тартибининг атроф-муҳитни муҳофаза 
қилиш соҳасидаги мақсадларини қўллайди. 
Биз иқлим бўйича Париж келишувини ҳам 
қўллаб-қувватлаймиз, – деди Қасим-Жўмарт 
Тўқаев.

Учрашувда Давлат раҳбари Россия ва 
Украина ўртасидаги зиддиятни ҳал қилиш 
масаласи бўйича ҳам ўз фикрини билдирди.

– Канцлер Шольц билан музокаралар 
чоғида айтганимдек, Россия ҳарбий нуқтаи 
назардан енгилмас экани аниқ. Буни Россия-
нинг ҳарбий салоҳияти, халқнинг Президент 
Путин олиб бораётган сиёсатини қўллаб-қув-
ватлаши ва тарихнинг ўзи исботлаб турибди. 
Шунинг учун биз можарони тинч йўл билан 
ҳал этиш йўллари, барча давлатларнинг, 
жумладан, Хитой ва Бразилиянинг оқилона 
режаларини кўриб чиқиш тарафдоримиз. 

Бошқа йўл йўқ. Акс ҳолда уруш ҳар икки то-
монни ҳам ҳалок қилади. Бундан баъзи дунё 
давлатлари манфаатдор бўлиши мумкин. 
Аммо бу боши берк кўчадир. Амалий музо-
каралар орқали тинчликка интилиш ожизлик 
белгиси эмас, аксинча, стратегик заковат-
нинг белгисидир, – деди Президент.

Президент тадбир иштирокчиларига Қозо-
ғистонда фаровонликни таъминлаш ва жа-
миятнинг демократик интилишларини рўёбга 
чиқариш йўлида амалга оширилаётган сиё-
сий ислоҳотлар ҳақида сўзлаб берди. Унинг 
фикрича, яқинда атом электр станцияларини 
қуриш бўйича ўтказилган умумхалқ рефе-
рендуми мамлакатнинг демократик қадрият-
ларга содиқлигини намоён этди.

Давлатимиз раҳбари таъкидлаганидек, 
амалга оширилаётган ислоҳотлар нафақат 
ички барқарорликни сақлаш, балки иқти-
содий тараққиётни таъминлаш, хорижий 
сармояларни жалб этишда ҳам ҳал қилувчи 
аҳамиятга эга.

– Иқтисодий жиҳатдан Қозоғистон улкан 
муваффақиятларга эришди. 400 миллиард 
доллар бевосита хорижий сармоя жалб қил-
дик. Мамлакатда 2029 йилгача 150 миллиард 
долларлик сармояларни жалб этиш страте-
гик мақсад сифатида янги сармоявий давр 
бошланди. Биз сармоядорларни давлат то-
монидан қўллаб-қувватлаш ва тезкор қарор 
қабул қилиш муҳимлигини яхши тушунамиз. 
Шу боис, стратегик сармоявий лойиҳаларни 
назорат қилувчи кенг ваколатларга эга бўл-
ган Сармоявий кенгаш ташкил этилди, – де-
ди Қасим-Жўмарт Тўқаев.

Президент Қозоғистон халқаро ҳамжа-
миятнинг нуфузли аъзоси сифатида узоқ 
йиллар давомида ўз вазифаларини аъло 
даражада бажариб келаётганини маълум 
қилди.

ªасим-Жўмарт ТЎªАЕВ:

БИЗ ХАЛªАРО ВАЗИЯТНИНГ 
ИМКОН ªАДАР БАРªАРОР 

БЎЛИШИНИ ИСТАЙМИЗ
ДАВЛАТ РАҲБАРИ ПОЙТАХТДА ЎТГАН 

«АСТАНА ТАҲЛИЛ МАРКАЗЛАРИ АНЖУМАНИ» 
(ASTANA THINK TANK FORUM)НИНГ 

ЯЛПИ МАЖЛИСИДА МАЪРУЗА ҚИЛДИ

ҚР Президенти Қасим-Жўмарт Тўқаев йиғилиш 
иштирокчиларига ушбу мулоқот майдони Астана 
халқаро анжумани доирасида ташкил этилгани ҳам-
да энг долзарб дунёвий ва минтақавий муаммолар 
юзасидан фикр алмашиш учун мўлжалланганлигини 
таъкидлади.

Туркистон шаҳрида ризқ-насибаси-
ни она заминдан тераётган, заҳматли 
меҳнати билан жамиятнинг ижтимоий 
барқарорлигини мустаҳкамлашга зал-
ворли ҳисса қўшаётган вилоят қиш-
лоқ хўжалиги меҳнаткашлари кунига 
бағишланган «“AGROFEST TURKISTAN 
– 2024” шодиёнаси ўтди. “Карвон 
Сарой” сайёҳлик мажмуасида уюш-
тирилган байрамда наслдор мол ва 
техникалар кўргазмаси, қишлоқ хў-
жалиги маҳсулотлари ярмаркаси ва 
миллий спорт турларидан мусобақа-
лар ўтказилди.

Кенг кўламли тадбирда вилоят ҳокими 
Д. Сатибалди иштирок этиб, қишлоқ хўжали-
ги техникаси кўргазмасини томоша қилди ва 
“Туран су” ДКК, “Ветеринария хизмати” ДКК-
га махсус техникаларни топширди. Қишлоқ 
хўжалиги маҳсулотлари ярмаркасида ҳунар-
мандчилик буюмлари ва чорвачилик кўргаз-
маси билан танишди. 

''AGROFEST TURKISTAN -- 2024''  ТАДБИРИ ¡ТДИ

ҚАБОҲАТ 
КЎЧАСИДАГИ 
ТУЗОҚ

“БАДАСТИР МАКТАБ”
ФОЙДАЛАНИШГА 
ТОПШИРИЛДИ

МАЪНАВИЯТИМИЗНИ
ЭЪЗОЗЛАЙЛИК, 
АЗИЗЛАР...

Сиёсат ва иқтисодиёт

(Давоми. Боши 1-бетда).

– Ташқи сиёсатимизнинг асосий усту-
вор йўналишлари мустақиллик, минта-
қавий барқарорлик ва дипломатиядир.  
Шунинг учун ҳам биз БМТнинг дунёвий 
ҳамкорлик ва тараққиётнинг ҳаракатлан-
тирувчи кучи ва жаҳондаги ягона холис 
ташкилот сифатидаги саъй-ҳаракатлари-
ни қўллаб-қувватлаймиз. Минтақамизда 
ҳамда хорижда узоқ муддатли тинчлик ва 
тараққиётни сақлаш учун барча асосий 
ҳамкорларимиз билан амалий муноса-
батлар ўрнатиш муҳим деб ҳисоблаймиз, 
– деди Қасим-Жўмарт Тўқаев.

Президент сўнгги йилларда Марказий 
Осиё яхши қўшничилик, барқарорлик, 
ўзаро ҳамкорлик ва тараққиёт йўлидан 
бораётганини таъкидлади. 

– Биргаликдаги саъй-ҳаракатларимиз 
туфайли Қозоғистон барча қўшнилари 
билан давлат чегаралари, транспорт даҳ-
лизлари ва сувдан фойдаланиш бўйича 
муаммоларни бартараф этишга муваф-
фақ бўлмоқда.

Минтақа давлатлари ўртасида ўзаро 
савдо икки ярим баравардан зиёд, қўш-
ма корхоналар сони эса беш марта ўсди. 
Минтақамиз иқтисодий тараққиёт марка-
зига, Шарқ ва Ғарбни, Шимол ва Жанубни 
боғлайдиган транспорт-коммуникация 
кўпригига айланиб, унга қизиқиш тобора 
ортиб бормоқда.

Марказий Осиёнинг дунёга очиқлиги – 
минтақа хавфсизлиги ва барқарор тарақ-
қиётни таъминлайдиган энг муҳим шартга 
айланмоқда.

Ишонч билан айтиш мумкинки, бизнинг 
халқларимизни минтақавий ўзига хос-
ликни англаш туйғуси бирлаштирмоқда 
ва бу туйғу тобора кучайиб бормоқда. 
Бизнинг нафақат тарихимиз, балки кела-
жагимиз, ҳаётий муҳим манфаатларимиз 
ҳам умумий ва муштаракдир. Минтақавий 
ҳамкорлигимизни кенгайтиришдан бошқа 
йўлимиз йўқ ва бўлиши ҳам мумкин эмас!

Аминманки, халқаро ҳамжамиятни қўл-
лаб-қуввватлаш билан Марказий Осиё 
бирдамлик йўлидан боришда давом эта-
ди. Марказий Осиёни тинч ва тараққий 
этган ҳудудга айлантириш Қозоғистон 
ташқи сиёсатида бундан буён ҳам устувор 
мақсад бўлиб қолади, – деди у.

Нутқи якунида Президент БМТ мақо-
мини мустаҳкамлаш ва кўп қирралилик 
тамойилларини илгари суриш жараёнига 
тўхталди.

– Барқарор тинчлик ва фаровонликка 
фақат умумий интилишлар ва биргалик-
даги ҳаракатлар туфайли эришиш мум-
кин. Бизга ўзаро ишонч, бирдамлик ва 
ҳамкорлик руҳи ҳар қачонгидан ҳам кўп-
роқ зарур. Сўзимнинг якунида Қозоғистон 
шу йўлда Бирлашган Миллатлар Ташки-
лоти институтлари ва барча давлатлар 
билан кенг кўламли ва узоқ муддатли ше-
рикликни чуқурлаштиришга тайёр эканини 
яна бир бор таъкидламоқчиман.

        Akorda.kz. 
маълумотлари асосида.

ªасим-Жўмарт ТЎªАЕВ:
БИЗ ХАЛªАРО ВАЗИЯТНИНГ 
ИМКОН ªАДАР БАРªАРОР 

БЎЛИШИНИ ИСТАЙМИЗ

– Давлат раҳбарининг ташаббуси билан 
бугунги кунда мамлакатимизда “Бадастир мак-
таб” лойиҳаси доирасида замонавий мактаб-
лар барпо этилмоқда. Ушбу ташаббус хароба 
ҳамда уч навбатли мактаблар масаласини ҳал 
қилиб, ўқувчи ўринлари танқислигини бартараф 
этмоқда. Жорий йил вилоятда 17800 ўринли 
29та бадастир мактабнинг қурилиши олиб бо-
рилмоқда. Бугун унинг дастлабкисини очяпмиз. 
Мактаб оддий янги бино эмас. Бу – маърифий 
тараққиёт ва ўқувчи учун қулай шароитлар 
яратилган маскандир. Элимизнинг келажаги – 
билимли авлод қўлида. Уларнинг ўқишда илғор 
бўлиб, жамиятнинг барча соҳаларида юксак 
довонларни забт этишига тилакдошман. Янги 

илм маскани муборак бўлсин!, – деди Дархан 
Сатибалди.

Туркистон шаҳрининг “Янги шаҳар” ҳудудида 
барпо этилган 4 қаватли билим ўчоғида физи-
ка, кимё, биология ҳамда робототехника хона-
лари замонавий ускуналар билан жиҳозланган. 
Ўқувчиларнинг ҳар томонлама ривожланиши 
учун мактабда спорт заллари, устахона, лабо-
ратория ва ҳордиқ масканлари мавжуд. Юқори 
тезликдаги интернет тармоғига уланган. Бош-
ланғич ва юқори синф ўқувчилари алоҳида хо-
наларда билим олишади.

Вилоят ҳокимининг матбуот хизмати.

“БАДАСТИР МАКТАБ”
ФОЙДАЛАНИШГА  ТОПШИРИЛДИ

ҚР Президентининг “Ҳокимларнинг аҳоли билан 
учрашувларини ўтказиш тўғрисида”ги Фармойишига 
мувофиқ, жамиятни янада шаффофлаштириш, амалга 
оширилаётган ислоҳотлар тўғрисида аҳолини хабардор 
қилиш, маҳаллий ижро органлари шаффофлиги ва масъ-
улиятини орттириш мақсадида Мақтаарал тумани ҳокими 
Бақит Асанов Жамбил қишлоғи аҳолиси билан учрашув 
ўтказди.

Унда ҳоким 2024 йилнинг 8 ойида амалга оширилган ишлар 
бўйича ҳисобот, татбиқ этилаётган лойиҳалар юзасидан тўлиқ 
ахборот берди. Шунингдек, учрашувда аҳолини ташвишланти-
раётган ижтимоий масалаларга эътибор қаратиб, муаммолар-
нинг ҳал этилишини маълум қил ди. Фуқаролар саволларига 
тегишли жавоблар олишди.

Туман ҳокимининг 
матбуот хизмати.

Туман ҳокими Арман Абдуллаев 
раислигида аҳоли манзилларини 
ичимли сув, табиий газ билан таъ-
минлаш мақсадида меморандум 
асосида ишлаб чиқилаётган ло-
йиҳаларга бағишланган йиғилиш 
ўтди.

Мажлисда туманнинг уй-жой ком-
мунал-хўжалиги бўлими, ер муноса-

батлари бўлими ҳамда ҳоким дево-
нининг мутасадди мутахассислари 
иштирок этишди.

Мажлисда  аҳоли манзилларига 
ёритиш ускуналарини ўрнатиш бўйича 
жами 15та лойиҳа муҳокама қилинди.

Сариоғоч туман ҳокими-
нинг матбуот хизмати.

Учрашувларда 
муаммолар ҳал 

этилмоқда

АНИҚ ВАЗИФАЛАР
БЕЛГИЛАНДИ

Янги ўқув йили билан табриклаш тад-
бирига махсус меҳмонлар таклиф этилди. 
Вилоят ҳокими ўринбосари Б. Тажибаев, 
«АМАNАТ» партияси  вилоят бўлими иж-
роия котиби ўринбосари П. Турсинбаев, 
вилоят маслаҳати депутати Ғ. Елшибай, 
вилоят таълим бошқармаси раҳбарининг 
ўринбосари А. Қасимбекова ёшларга таъ-
лим соҳасида муваффақиятлар тилашди 
ҳамда тиббиёт коллежининг 60 йиллиги 
билан табриклашди. 

Тантанали тадбирда вилоят масла-
ҳатининг фахрий ёрлиғи билан коллеж 
устозлари С. Абитаева, М. Жайсанбаева 
тақдирланди, вилоят ҳокимининг ўринбо-
сари Б. Тажибаевнинг ташаккурномаси Г. 
Аманбаева,  Д. Кусембаевага топширилди. 
«АМАNАТ» партиясининг фахрий ёрлиғи  A. 
Нурсейтова, Р. Алтай, Г. Амирова, З. Нур-
жигитова, М. Муханова ва илғор талабалар 
Б. Дуйсенбек, А. Қаржаубаева, А. Жузбўлат, 
С. Азимов, О. Дастановларга тақдим этил-
ди.

Вилоят ҳокимининг матбуот хизмати.

“ЯНГИ ҚОЗОҒИСТОН � ЁРҚИН ЁШЛАР � 
ЁРҚИН КЕЛАЖАК” ТАДБИРИ ЎТДИ

Туркистон олий тиббиёт коллежи ташкилотчилигида «Конгресс холл» 
кўп тармоқли мажмуасида биринчи курс талабаларини ўқишга қабул қи-
лиш маросими ўтди. Тадбирда коллеж талабалари ва ўқитувчилари ҳам-
да фаол талабаларнинг ота-оналари иштирок этди.

(Давоми. Боши 1-бетда).

Меҳнат одамларига ҳурмат кўрсатган 
вилоят ҳокими қишлоқ хўжалиги соҳаси 
вакилларини табриклади.

Тантанали тадбирда минтақа раҳба-
ри бир гуруҳ фуқароларни Қозоғистон 
Республикаси Қишлоқ хўжалиги вазир-
лигининг «Меҳнат фахрийси» медали, 
«Қишлоқ хўжалиги соҳасининг илғори» 
кўкрак нишони билан тақдирлади. Тад-
бирда вилоят қишлоқ хўжалиги соҳасини 
ривожлантиришга фаол ҳисса қўшаётган 
илғор тузилмалар раҳбарлари ва вакил-
ларига ҳам эътироф кўрсатилди.

Шунингдек, вилоят агросаноат маж-
муасини тараққий эттириш кўрсаткич-

лари бўйича етакчи учликдан ўрин 
олган ва асосий капиталга сармоялар 
жалб этишда пешқадам туман ва ша-
ҳар ҳокимлари ҳам вилоят ҳокимининг 
дипломи билан тақдирланди. Биринчи 
ўринни қайта ишлаш соҳасида етакчи, 
13та тараққиёт кўрсаткичлари бўйича 
олдинги ўринга чиққан, ялпи маҳсулот 
ҳажми 108,7 миллиард тенгени ташкил 
этиб, нақд ҳажм индекси 129,8 фоизга 
етиб, вилоят кўрсаткчиларининг ижроси-
ни таъминлаган Сайрам туманига насиб 
этди. Иккинчи ўринни Қазиғурт тумани 
меҳнаткашлари, учинчи ўринни Жетисай 
тумани эгаллади.

Вилоят ҳоки мининг матбуот хизмати.

''AGROFEST TURKISTAN -- 2024''  
ТАДБИРИ ¡ТДИ

Туркистон шаҳрида 25 октябрь – Рес-
публика куни арафасида 2000 ўринга мўл-
жалланган илк “Бадастир мактаб” очилди. 
Давлат раҳбари Қасим-Жўмарт Тўқаевнинг 
топшириғига кўра, барпо этилган таълим 
масканининг тақдимотида вилоят ҳокими 
Дархан Сатибалди ҳамда таълим соҳаси-
нинг фахрийлари иштирок этди.

Биз “яшил” иқтисодиётни ривожлантириш билан тизим-
ли равишда шуғулланишимиз жоиз. Келажакда бутун дунё 
тоза энергияга ўтишига шубҳа йўқ. Халқаро экспертлар-
нинг фикрича, жаҳондаги мураккаб капитал маблағлари-
нинг учдан бир қисми қайта тикланадиган энергетика ло-
йиҳаларига тўғри келади. Қозоғистонда ҳам бу йўналишда 
улкан ишлар амалга оширилди. Янги Экологик кодекс ва 
2060 йилгача углерод нейтраллигига эришиш стратегияси 
қабул қилинди. Охирги 5 йилда қайта тикланадиган энер-
гиянинг мамлакатда ишлаб чиқарилаётган электр энергия-
сининг умумий ҳажмидаги улуши қарийб 5 фоизга ошди.

 Қасим-Жўмарт ТЎҚАЕВ.

Президентимиз Қасим-Жўмарт Тўқаевнинг жорий йилги «Адо-
латли Қозоғистон: қонун ва интизом, иқтисодий тараққиёт, ижти-
моий некбинлик» Мактубида таъкидланганидек, бугун инсоният 
янги таҳдидлар олдида турибди. Ер шари аҳолиси кўпайишда 
давом этяпти, табиий захиралар эса муттасил равишда қисқар-
моқда. Дунёвий экологик муаммоларнинг кескинлашувини куза-
тяпмиз. Экспертлар вазиятни ўнглаш учун жаҳон иқтисодиётида 
“яшил тараққиёт” тамойилларини жорий этиш зарурлигини таъ-
кидламоқда. 

“Шунингдек, энергия хавфсизлиги муаммосини ҳал қилиш дар-
кор. Бу соҳада имкон қадар ўз захираларимизга таянган маъқул. 
Асосий вазифа энергетика шўъбаси зиммасига юкланган. Яқин 
5 йилда камида 14 гигаваттли янги электр қуввати ишга тушири-
лади. Жорий йил Экибастуздаги биринчи ГРЭСнинг биринчи бло-
гини реконструкциялаш ишлари якунланади. Станциянинг барча 
8та агрегати ишга туширилди. ГРЭСни кенгайтириш лойиҳаси 
амалга оширилмоқда, учинчи ГРЭС қурилиши бошланади.

Қозоғистон электр энергиясини импорт қилмаслиги, яъни қўш-
ни давлатларга қарам бўлмаслиги керак. Ҳозир вазият қониқарли 
эмас. Бу энг аввало, давлат хавфсизлиги масаласидир. Умуман 
олганда, бунга йўл қўйиб бўлмайди.

Албатта, қайта тикланадиган энергетика лойиҳаларини амалга 
ошириш давом эттирилади. Сув электр станцияларини ривож-
лантириш муаммосига алоҳида эътибор қаратиш зарур. Электр, 
иссиқлик ва сув таъминоти технологик жиҳатдан чамбарчас 
боғлиқ бўлган интеграциялашган тизимдир. Амалдаги ёндашув 
аҳамиятини йўқотди. Бугун янги ечимлар керак”, деди Президент 
Мактубида.

Давлат раҳбари Ҳукуматга энергия самарадорлиги сиёсатини 
тубдан қайта кўриб чиқишни топширди. “Унда иқтисодий ҳамкор-
лик ва тараққиёт ташкилоти андазаларини инобатга олиш керак. 

Энергия самарадорлиги ва умуман, захираларни тежаш юза-
сидан аниқ меъёрий талабларни босқичма-босқич жорий этиш 
зарур.

Мақсад – 2029 йилга бориб энергия истеъмолининг асосий кўр-
саткичлари 15 фоизга камайтирилиши керак”, деди у. 

Мазкур ёндашув БМТ Барқарор тараққиёт мақсадларида ҳам 
ўз ифодасини топган. 2013 йилда Қозоғистон “Яшил иқтисодиёт”-
га ўтиш стратегияси”ни қабул қилди. Яқин ўн йилда мамлакатда 
углерод сарфини кескин камайтириш, иқтисодиётнинг барча тар-
моқларида экологик тоза ва тежамкор технологияларни жорий 
этиш, қайта тикланувчи, самарали энергия манбаларидан кенг 
фойдаланиш кўзда тутилган. Ҳукумат ҳисоб-китобига кўра, иқти-
содиётнинг «яшил» замонавийлашуви 2030 йилга қадар 400-600 
минг янги иш ўринларини яратиш имконини беради, 2050 йилга 
бориб, ИЯМга уч фоиз қўшимча ўсим беради. «Яшил иқтисодиёт» 
тамойили халқ хўжалигининг барча соҳаларини қамраб олади. 
Унинг мазмуни қуйидагича: 

1. Захиралардан оқилона фойдаланиш.
 2. Ишни янги технологиялар асосида ташкил этиш. 
3. Ижтимоий дивидендлар. 
4. Янгича фикрлаш. Ишлаб чиқаришда инсон билими ва сало-

ҳиятидан кенг фойдаланиш. 
5. Тадбиркорлик фаолиятида инновациявий жараёнларни кен-

гайтириш ва мувофиқлаштириш. Транспорт-логистика инфрату-
зилмасининг самарасини оширишда минтақамизнинг имконияти 
мўл. “Ғарбий Европа – Ғарбий Хитой” магистрали ва темирйўл 
тармоғига яқин жойлашган янги транспорт-логистика марказининг 
устунлиги географик жиҳатдан қулай жойлашувида. Бу ҳудудни 
транспорт-логистикавий хаб сифатида шакллантириш ва Қозоғис-
тон ҳудуди орқали йўлни кенгайтириш имконини беради. Мақсад 
– минтақада яшил иқтисодиётга ўтиш жараёнини тезлаштириш. 

Тўлебий туманида ҳам индустрлаштириш «Яшил иқтисодиёт» 
концепцияси доирасида кенг қамровли ишлар олиб борилмоқда. 
Яқинда олимлар гуруҳи туманнинг индустриявий салоҳияти би-
лан танишиб, туман ҳокимлигининг мутасадди бўлимларига қатор 
тавсиялар беришди.

 – Қозоғистон Республикасининг яшил иқтисодиётга ўтиш кон-
цепцияси – юқори техника ва технологиялар жорий қилишга қа-
ратилган инновациявий иқтисодиётни шакллантириш пойдевори-
дир, – деди М. Ауезов номли ЖҚДУ доценти Қ. Бейсеуова. – Унда 
табиий захиралардан атроф-муҳитга зарар келтирмай, оқилона 
фойдаланиш масалалари белгиланган. Унга кўра, иқтисодиёти-
мизга нафақат шакл, балки мазмун жиҳатидан ҳам туб ўзгариш-
лар киритилиши кутилмоқда. Таъкидлаш жоизки, ҳозирги кунда 
дунё иқтисодиёти янги илмий технологик инқилоб таъсирида ҳа-
ракатланмоқда. Дунёвий ўзгаришлар ва таҳдидларга шай туриш 
зарурати кун тартибидан тушмади. Туманда янги иқтисодиётни 
шакллантиришнинг турли йўналишлари танланган, улар бир-бири 
билан ўзаро боғланган. Чунончи, қишлоқ хўжалигини илмий асос-
да ривожлантириш билан бир қаторда соҳада етиштирилаётган 
маҳсулотларни қайта ишлаш корхоналари барпо этилиб, кластер 
масаласи йўлга қўйила бошлади. 

Олимлар туманда керамзит, чинни ишлаб чиқариш имконияти 
борлиги, оҳактош (Ленгер, Қазиғурт ва Тўғис), вермикулит ва вол-
ластонит (Юқори Бодом), ўтга чидамли тупроқ (Ленгер, Мўмбакон 
ва Қасқасу), кварц қумлари (Ойкўл), маршаллит (Тўғис), мармар 
(Сусинген), пигмент (Науатсай) конлари мавжудлигини маълум 
қилишди. Уларнинг фикрича, Юқори Бодом конидаги волластонит 
МДҲ давлатларидаги энг яхшиси, йилига 26-27 млн тонна руда 
қазиб чиқариш имконини беради. Жаҳон бозорида волластонит-
нинг 1 тоннаси 60-80 доллар бўлса, ишлов бериб, бойитилгач, 
унинг баҳоси 200- 600 долларга кўтарилади. У пластмасса, шина, 
асбоцемент, лак-бўёқ, керамика ишлаб чиқаришда, рангли ме-
таллургия, автомобилсозлик (тормоз колодкалари, подшипник, 
емирилишига қарши қоплама) саноатларида кенг қўлланилади. 
Волластонитдан «Буран» космик кемасининг иссиқни сақлаш қоп-
ламасида ҳам фойдаланилган. Бу модданинг ер ости иншоотлари 
қурилишида тенгги йўқдир. У шундай кучли ва «ақлли» герметик 
бўлиб, ҳавони ўтказиб, сувни ушлаб қолади. Ана шу ноёб саноат 
хом ашёси заминимизда етарли, кейинги йилларда саноат усули-
да ишлаб чиқарилмоқда. Қатор индустриявий жиҳатдан тараққий 
этган мамлакатларда биринчи ўринга ижтимоий технология ва 
экология муаммоларини ҳал қилиш чиқмоқда. Қозоғистон ҳам 
бундан мустасно эмас. 

               
  А. АБДУФАТТОҲ.

Президент  Мактуби  –  амал дастури

“ЯШИЛ ИҚТИСОДИЁТ”ДАН –
АҚЛЛИ ТАРАҚҚИЁТГА

Суҳбатдошимиз – Қозоғистон 
Республикаси Парламенти Маж-
лисининг депутати, Ижтимоий-ма-
даний тараққиёт қўмитаси аъзоси 
1962 йил 23 апрелда Туркистон ви-
лояти, Жетисай тумани, 1 Май қиш-
лоғида туғилган.

1984 йилда Абай номидаги педагогика 
институтининг рангтасвир ва графика 
факультетини тамомлаган.

Меҳнат фаолиятини 1984 йилда Жа-
нубий Қозоғистон вилояти, Чордара 
туманидаги “Қизилқум” умумий ўрта 
таълим мактаби ўқитувчиси сифатида 
бошлаган.

1994-1998 йилларда республика «Жас 
Қазақ» газетаси бўлим мудири, 1998-
2000 йилларда “Қазақпарат” нашриёт 
корпорацияси вице-президенти.

2001-2021 йиллара – “Тұран” нашриёт-
матбаа ижодий уйи директори, “Жұлдыз-
дар құпиясы»” журнали бош муҳаррири.

2012-2021 йилларда – «Ақ жол» ХДП 
раиси ўринбосари.

2013-2020 йиллар – “Қазақ үні” МЧБ 
президенти, “Қазақ үні” газетаси муҳар-
рирлар кенгаши раиси.

14.01.2021 йилдан – VII чақириқ Қозо-
ғистон Республикаси Парламенти Маж-
лисининг депутати.

2019 йилдан – Қозоғистон Республи-
каси Президенти ҳузуридаги Миллий жа-
моатчилик ишонч кенгаши аъзоси.

“Парасат”, “Құрмет” давлат орденлари 
билан мукофотланган. Халқаро “Алаш” 
ва С. А. Есенин номидаги адабий муко-
фотлар лауреати.

2017 йилдан ЮНЕСКО Бутунжаҳон 
санъат ва маданият академияси акаде-
миги.

Қозоғистон Ёзувчилар уюшмаси бош-
қаруви аъзоси. Қозоғистон Республика-
си Журналистлар уюшмаси аъзоси.

Оилали, тўрт фарзанди бор.

 ҚАЗИБЕК ИСА: ХАЛҚ БОЙ БЎЛСА, 
ДАВЛАТ ҚУДРАТЛИ БЎЛАДИ

Ҳозирги кунда олиб борилаётга исло-
ҳотлардан кўзланган пировард мақсад 
битта – халқимизни ҳаётдан рози қилиш, 
бой қилиш. Бунга одамларни тадбир-
корликка, ишбилармонликка ўргатиш, 
кичик бизнес ва тадбиркорлик соҳасини 
қўллаб-қувватлаш ва рағбатлантириш, 
тенг ва адолатли қонуний имкониятлар 
яратиш орқали эришиш мумкин. Зотан, 
Президентимиз Қасим-Жўмарт Тўқаев 
таъкидлаганидек, “Халқ бой бўлса, дав-
лат ҳам бой ва қудратли бўлади”, чунки 
давлатнинг асоси халқдир. Халқ бўлма-
са давлат ҳам бўлмайди.

 
БИЗ ҚАШШОҚЛИК КЕНГ 

ТАРҚАЛГАН МАМЛАКАТМИЗ

Уч йил муқаддам Қизилўрда вилояти-
нинг Қармақши туманида бир оиланинг 
уч ўғли, сўнг Қизилўрда шаҳридаги да-
ладан паноҳ топган Алинур, Алдияр, Аб-
зал исмли 3 нафар ўғил, февраль ойида 
эса пойтахтда яшовчи бир оиланинг 5 
нафар қизи ёнғин оқибатида ҳалок бўл-
ди. Уч ҳолатда ҳам кўп болали оилалар-
нинг ота-оналари тунги вақтда ишлаган.

Ўшанда аҳолини Ижтимоий ҳимоя 
қилиш вазири кўп болали оналар учун 
16 минг тенге етарли эканлигини айтиб, 
халқнинг ғазабини қўзғатган бўлса, ви-
це-вазир ота-оналар учун тунда ишлаш 
уларнинг танлови эканини айтиб, мам-

лакатни ларзага келтирган эди. Ижти-
моий тармоқларда кўпчилик Ижтимоий 
ҳимоя қилиш вазири ва ўринбосарининг 
истеъфога чиқишини талаб қилди. 5 на-
фар қиз вафот этганидан кейин таниқли 
режиссёр Талғат Теменов менга қўнғи-
роқ қилиб, бу воқеа ҳақида шеър ёзиб 
беришимни илтимос қилди. “Ер юзида 
фариштага ўрин йўқ” қўшиғи шу тариқа 
дунёга келди.

Шундан сўнг кўп болали оналар ўз 
талаблари билан ҳамма жойда иш таш-
лашга чиқди. Ниҳоят, Ҳукумат истеъфо-
га чиқди. Тўғри, бу истеъфо бевосита 
фожиа билан боғлиқ деб айта олмай-
ман, лекин Президент уни қабул қилди. 
Жамиятимиздаги ижтимоий тенгсизлик, 
қашшоқлик узоқ йиллардан буён давом 
этмоқда.

ҚОНЛИ ЯНВАРДА ОДАМЛАР 
ҚОРНИ УЧУН ЭМАС, ҚАДРИ УЧУН 

МАЙДОНГА ЧИҚДИ

Жанаўзенда тинч иш ташлаш бош-
ланганда, 3 январь куни мен “Жанаўзен-
ликларнинг талаби бажарилиши керак” 
деган мақола ёзгандим. 4 январь куни 
Азат Перуашев “Ақ жўл” партияси фрак-
цияси мажлисини ўтказди. 8 январь куни 
“Қозоғистон” миллий телеканалининг 
“Очиқ майдон” дастурида иштирок этдим. 
У ерда ватан шаъни учун иш ташлашга 
чиққан, ижтимоий адолат талаб қилиб, 
тинч намойиш ўтказиб, йўлда бегуноҳ 
ҳибсга олинганларни озод қилишни та-
лаб қилдим. 9 январь куни “Қозоқ овози” 
миллий порталида “Бизга халқ тилида 
гапира оладиган халқ ҳокимияти керак!” 
мақоласи чоп этилди. 10 январда эълон 
қилинган “Жанаўзен – янги давр бош-
ланиши” мақолам, кейин эса “Бегуноҳ 
одамлар жазоланмаслиги керак” номли 
мақолам қўллаб-қувватланди.

Таниқли тележурналист Нартай Арал-
байулининг “Ютуб” каналида январь во-
қеаларининг сабаблари ҳақида мусоҳаба 
бердим. Сўнг «Олтиннинг устида ўтирган 
ялангоёққа айландик» номли мақолам 
чиқди.

26 январь куни “Ақ жўл” фракцияси 
номидан Бош прокурорга “Давлат тўнта-
ришини амалга оширганларнинг барчаси 
жазоланиши керак” деган депутатлик 
сўровини йўлладим. Биз бошиданоқ 
маҳбуслар ва уларнинг яқинлари билан 
учрашувлар ўтказдик. Масалан, Азат 
Перуашев билан Тараз шаҳри қамоқхо-
насидаги 68 маҳбуснинг барчаси билан 
учрашдик ва суҳбатлашдик. 

Бизнинг аралашувимиз билан бир қан-
ча ёшлар қамоқдан озод қилинди.

Умуман олганда, январь ойида юз 
берган фожиали воқеа ҳақида кам гапи-
рилди. Биз барча ҳақиқат ошкор этили-
шини, айбдорлар жазоланишини талаб 
қилдик. Асосий мақсадимиз – давлатни 
сақлаб қолиш эди. Фойдали қазилма-
ларга бой мамлакатда камбағал бўлмас-
лиги кераклигини бот-бот такрорладик. 
Олигархлар ноқонуний йўл билан қўлга 
киритган маблағларини давлатга қай-
таришларини талаб қилдик. Фожиа яна 
такрорланмаслиги учун миллий қурултой 
ташкил этишни таклиф қилдик.

Жанаўзендаги митинглар Янги даврни 
бошлаб берди. Президент томонидан 

Ҳукумат комиссиясининг митинг ишти-
рокчиларининг талаблари бажарилгани 
мустақиллигимизнинг 30 йиллик даври-
даги ҳокимиятнинг халқ томон қўйган илк 
қадамидир. Мана шу январь фожиасида 
Президент барча масъулиятни ўз зимма-
сига олди ва мамлакатни сақлаб қолди. 
Шу боис, айтиш мумкинки, Давлат раҳба-
ри бу ерда давлатни сақлаб қолиш учун 
фидойилик кўрсатди. 

ТАЛАБ ЎРИНЛИ БЎЛСА, 
НАТИЖА ИЖОБИЙ БЎЛАДИ

Халқ ноиблари оддий халқнинг ва-
килларидир. Бизни халқ сайлагани 
учун жамоатчиликни ўйлантираётган 
муаммоларни аниқ далиллар билан 
марказга олиб чиқамиз. Талаб ўринли 
бўлса, натижа ижобий бўлади. Мисол 
келтираман. Хабарингиз бор, бу йили 
футболда спортчиларимиз Франция тер-
ма жамоасига 8:0 ҳисобида, Туркияга 6:0 
ҳисобида мағлуб бўлди. Бу футбол тари-
хида бўлмаган шармандали мағлубият 
эди! Бу борада «гол урмайдиган, фақат 
давлат ғазнасига тажовуз қиладиган, қўл 
урганда катта даромад келтирувчи фут-
болга миллиардлаб маблағ сарфлашни 
бас қилиш керак! Бунинг ўрнига болалар 
спортини ривожлантириш керак», деб 
кўп масалаларни кўтардик. Ҳукуматга 
йўллаган депутатлик сўровимиз жамият-
да улкан шов-шувга сабаб бўлди. У иж-
тимоий тармоқларда рекорд даражада 
тарқалди. Қўллаб-қувватловчи шарҳлар 
сони ҳисобига ета олмадик. Футболга 
ажратилган 133 миллиард эвазига ками-
да 133та мактаб қуриш мумкин.

Ҳукумат Парламентнинг бу саволига 
жавоб берди. Қонунда белгиланган муд-
дат бир ой бўлганида “Ақ жўл”нинг депу-
татлик сўровига кўра, футбол бюджети 
қайта кўриб чиқилаётгани, тўлиқ ҳисоб-
лаб чиқилгач, жавоб берилиши ҳақида 
эслатма бор эди. Жумладан, “Шахтёр” 
(Қарағанди вилояти) ва “Қайсар” (Қи-
зилўрда вилояти), “Ордабасы” (Шимкент 
шаҳри) футбол клублари ишончли бош-
қарувга берилса, “Тобыл” футбол клуби 
(Қўстанай вилояти) эса хусусийлашти-
рилди. Бундан ташқари, Ақмўла вилояти 
ҳокимлиги 2023 йилда “Оқжетпес” фут-
бол клубини хусусийлаштирди, Манғис-
тау вилояти ҳокимлиги эса унга қарашли 
касбий футбол клубларини хусусийлаш-
тириш масаласини кўриб чиқмоқда.

Энг муҳими, касбий клубларга ажра-
тилган маблағлар 20,1 миллиард тенгега 
қисқартирилди ва у давлат спорт буюрт-
малари, спорт инфратузилмаси, омма-
вий спорт тадбирларига йўналтирилди.

       А. АБДУФАТТОҲ  суҳбатлашди.

Биз сайлаган депутат

Заковатли миллат

24 битирувчининг 15 нафари  
Саврон тумани, Қўсмезгил қиш-

лоғидаги Сержан Ўспанули раҳбар-
лик қилаётган 2-сонли умумтаълим 
мактабида 365 ўқувчига 53 ўқитувчи 
таълим-тарбия бермоқда. 

Ўтган йили илк бора битирувчилар 
мустақил ҳаётга учирма қилинди. 24 би-
тирувчининг 23 нафари ЯМТда иштирок 
этди. Директор муовини Айгул Жана-
таева берган маълумотга кўра, ЯМТда 
битирувчилар Айша Нурлибекова 122, 
Маханбет Жансезим 115, Жўрабек Улбў-
син билан Севара Бахтиёр қизи 104 
балл тўплаб, энг юқори кўрсаткичларга 
эришган. Бугунги кунда улар илғор та-
лаба сифатида Астана, Алмати, Қара-
ғанди, Павлодар, Шимкент, Туркистон 
шаҳарларидаги олий ўқув юртларида 
давлат гранти асосида таҳсил олмоқда. 
23 битирувчининг 15 нафари давлат 
гранти асосида олий таълим олмоқда. 
Шунингдек, битирувчилар орасида бит-
тадан олтин белги ва имтиёзли аттестат 
соҳиблари бор. Яна 2 битирувчи вилоя-
тимиздаги очиқ университетда тўловли 
бўлимда, қолганлари эса коллежларда 
таҳсил олишмоқда. Бу – Саврон тумани-
даги умумтаълим мактаблари орасида-
ги энг юқори кўрсаткичдир. 

Ушбу таълим даргоҳи жамоасининг 
ютуқларига оид яна бир хушхабардан 
воқиф бўлдик. Ўтган ўқув йилида модул 
синови бўйича мазкур мактаб 9-4-синф-
лар ўқувчилари Саврон туманидаги 

31та умумтаълим мактаблари орасида 
энг юқори – 616, 81 балл тўплаб, яхши 
натижага эришибди. Пешқадам устоз-
лардан Маржан Кесебаева ва Хурсанд 
Исҳоқовалар эришган юқори натижала-
ри бўйича ҳамкасбларига ибрат. 

Мактаб директори Сержан Ўспанули 
суҳбат давомида таълим даргоҳи жой-
лашган Д. Қўнаев кўчасини асфальтлаб, 
ёритиш ускуналари билан таъминлаш 
хусусида туман ҳокимлигига мурожаат 

этгани, яқинда масала ҳал бўлишини 
таъкидлади. “Жанубий Қозоғистон” ви-
лоят газетасига обуна раҳбарнинг ша-
фелиги ва ўзбек тили ва адабиёти фа-
нининг тажрибали муаллимаси Дилфуза 
Файзиметова ташкилотчилигида амалга 
оширилмоқда. 

Мактаб жамоасига омад ва мустаҳ-
кам саломатлик тилаймиз.

Ш. МАДАЛИЕВ.
Муаллиф суратга олган.

ОТМ талабалари

АДОЛАТ – УСТУВОР 
ТАМОЙИЛ



Ватанимиз тарихидаги улуғ сана – Республика куни байрами 
яқинлашмоқда. Юртимиздаги турли этнос вакиллари ҳам элимиз 
тараққиётига муносиб ҳисса қўшиб келмоқдалар. Қуйида мухбири-
мизнинг “AHISKA” турк этномаданият бирлашмасининг вилоят бў-
лими раиси Сарманбай Сафаров билан суҳбатини эълон қиламиз. 

Бир туман хабарлари

Янги Қозоғистонни бирга барпо этамиз!Қозоғистон – умумий уйимиз!

“Жанубий Қозоғис-
тон” газетасининг фаол 
жонкуярларидан бири 

– Туркистон шаҳри фах-
рий фуқароси, вилоят 

ўзбек этномаданият бир-
лашмаси раиси ўринбосари 

Замир Муҳаммаджоновдир. 
Самарқанддаги олий ўқув юр-

тини физика ихтисоси бўйича 
тамомлаб, меҳнат фаолиятини 
Туркистондаги қурилиш қисмлари 
ва конструкциялари корхонасида 
бошлаган, билими, ташкилотчи-
лик қобилияти билан танилиб, 
Туркистон шаҳар ҳокимлигида бў-
лим мудири бўлиб ишлаган. Ша-
ҳардаги Ҳамза номли мактабга 
кўп йиллар самарали раҳбарлик 
қилди. 

ҚР Президенти Қасим-Жўмарт 
Кемелули Тўқаев раҳбарлик қи-
лаётган ҚХА таркибидаги Туркис-
тон вилоят ўзбек этномаданият 
бирлашмаси раиси ўринбосари 
сифатида эл бирлиги, ёшлар 
тарбияси, маориф, маданият, 
маънавият соҳасида кўплаб иш-
ларни масъулият ила бажариб 
келмоқда. Ҳар бир ишда тартиб, 

интизомни бош мезон деб билади 
ва ўзи амал қилади.

Замир Олимжон ўғли Югнак 
қишлоғида барпо этилган Жалил 
Абдуллаев номидаги заковат 
мактаби директори Муҳаббат 
Абдувоситовага ўзбек тилидаги 
бадиий адабиётларни тақдим эт-
моқда(тасвирда).

Ш. МАДАЛИЕВ.
Муаллиф суратга олган.

ДАВЛАТ ТИЛИНИ 
ЎРГАНАМИЗ

Сайрам туман таълим бўлими 
ташаббуси билан “Қозоқ тили ва 
адабиётидан “Аралаш мактабларда 
давлат тилини ўқитиш сифатини 
ошириш; мақсад, функционал са-
водхонлик, ватанпарварлик” мав-
зуида ўнкунлик ўтди. 

Мақсад – давлат тилининг қўлла-
ниш доирасини кенгайтириш, унинг 
мавқеини юксалтириш, давлат тилига 
ҳурмат ва муҳаббатни ошириш эди.

Шу жумладан, Ҳамза номидаги 
умумтаълим мактабида “Давлат тили 
– менинг тилим” мавзуида тадбир ўт-
ди. Дарҳақиқат, халқнинг асосий бой-
лиги унинг она тилидир. Ўқувчилар 
Қозоғистон Республикасининг давлат 
тили, яъни қозоқ тилини эъзозлаб, 
уни чуқур ўзлаштиришни эзгу бурч 
деб биладилар. 

Тадбирни ташкил этишда ўқитувчи-
лар У. Абдикаримова ва Ҳ. Анорқуло-
валар жонбозлик кўрсатишди. 

ФАХРИЙ УСТОЗ -– ФАОЛ ЖОНКУЯР

– Сарманбай Қўчали ўғ-
ли, яқинда Давлатимиз раҳ-
бари Қ. Тўқаев Туркистон 
шаҳридаги “Дўстлик уйи”га 
ташриф буюриб, вилояти-
миздаги этномаданият бир-
лашмалари ва жамоатчилик 
вакиллари, нуроний отахон 
ва онахонлар билан учраш-
ди. Ўша учрашувдан олган 
таассуротларингизни сўзлаб 
берсангиз.

– Албатта, мамлакатимиз-
да турли этносларнинг тили, 
маданияти ва анъаналарини 
ривожлантиришга алоҳида 
эътибор қаратилмоқда. Пре-
зидентимиз Қ. Тўқаев жорий 

йилги “Адолатли Қозоғистон, 
қонун ва интизом, иқтисодий 
тараққиёт, ижтимоий некбин-
лик” деб номланган Қозоғис-
тон халқига Мактубида ушбу 
масалага алоҳида тўхталиб: 
“Бизнинг узоқ муддатли та-
раққиёт йўлимиз аниқ. Мақса-
димиз юксак. Бунга эришиш 
учун, аввало, эл бирлигини 
сақлашимиз керак. Бир-бири-
мизни қўллаб-қувватлашимиз 
ва ҳурмат-эҳтиром кўрсатиши-
миз керак.

Биз баракали бирлигимиз 
туфайли турли синовлардан 
суринмай ўтган халқмиз. Кел-
гусида шундай давом этади. 
Барчамиз ягона халқ сифати-
да, биргаликда адолатли ва 
тараққий этган Қозоғистонни 
барпо этайлик. Ҳар ким кўзла-
ган мақсадига етиш ва орзу-
ларини ҳаётга татбиқ эта ола-
диган давлатга айлантиришга 
эришайлик. Ҳар бир инсонга 
ва барчага тенг имкониятлар 
берадиган мамлакатни, яъни 
Адолатли Қозоғистонни бир-
га барпо этайлик”, деди. Бу 
сўзлар замирида улкан маъно 
бор. Биз – қозоғистонликлар 
Президентимизнинг эзгу саъй-
ҳаракатларини қўллаб-қув-
ватлаб, ҳар жабҳада унумли 

меҳнат қилишимиз, Ватани-
мизнинг гуллаб-яшнаши учун 
қўлдан келган хизматимизни 
адо этишимиз зарур.

Туркистон шаҳридаги “Дўст-
лик уйи” ҳам Президентимиз 
Қасим-Жўмарт Кемелулининг 
ташаббуси билан бунёд этил-
ди. Қисқа муддатларда қад 
ростлаган иншоотда вилоя-
тимизда фаолият юритаётган 
20та этномаданият бирлаш-
малари жойлашди. Бу жойда 
турли этносларнинг тили, ма-
данияти ва урф-одатларини 
сақлаш ҳамда ривожлантириш 
учун барча шароитлар яра-
тилган.  Муҳими, юртимиздаги 
барқарорлик, ҳамжиҳатлиги-
миз ва тотувлигимизни асраб-
авайлашимиз жоиз.

Президентимиз билан уч-
рашувдан бир олам таассурот 
олдим. Айниқса, унинг: “Тур-
кистон вилоятининг келажаги 
порлоқ. Ёшларимизга ибрат 
бўлаётган фахрийларга мин-
натдорчилик билдираман. Биз 
биринчи навбатда ёшларни 
қўллаб-қувватлашимиз ке-
рак. Барчамиз Ватанимизнинг 
равнақи йўлида ҳамкорликда 
ҳаракат қилишимиз жоиз. Ҳам-
жиҳатликни мустаҳкамлаш, 
юртимиз равнақи йўлидаги 
меҳнатингиздан миннатдор-
ман. Қозоғистонда ҳеч қачон 
келажакдан хавотирланишга 
асос бўлмаган ва бўлмайди 
ҳам. Биз ҳамжиҳат, бағрикенг, 
вазмин, меҳнаткаш халқмиз. 
Бу – энг муҳим жиҳат. Шундай 
экан, биз бирлашган жамият 
асосларини мустаҳкамлашда 
давом этамиз”, деган сўзлари-
дан руҳландим.

Дарҳақиқат, келажак бунёд-
корлари – ёшлардир. Шунинг 
учун ҳам этномаданият бир-
лашмамиз қошида “Genchlik 
Kollari AHISKA-Казахстан” жа-
моат бирлашмасини ташкил 
этганмиз. Унинг раиси Сафар 
Сардал жамоат ишларида 
фаол иштирок этаётган ёшла-
римиздан.

Ҳар йилдагидек, Республи-
ка кунида ўтадиган тадбирда 
фаол иштирок этишни ре-
жаланганмиз. Миллий таом-
лар ва либослар кўргазмаси 
ташкил қилинади, шунингдек, 
этномаданият бирлашмамиз 
қошидаги бадиий ҳаваскорлар 
ижросида куй-қўшиқлар янг-
райди. 

Фурсатдан фойдаланиб, за-
мон дошларимизни Республи-
ка куни байрами билан сами-
мий қутлайман! Элимиз тинч, 
халқимиз омон бўлсин!

– Раҳмат! Келгуси ишла-
рингизга омад тилаб қола-
миз!

З. МЎМИНЖОНОВ 
суҳбатлашди. 

“Хамжих атлик 
ва тот увлик – 
баракали 
бирликнинг 
асоси”

P.S. “ Жа н у б и й 
Қ о з о ғ и с -

тон” газетаси таҳри-
рияти фаол жонкуяри-
миз Замир Олимжон ўғ-
лини октябрь ойи поё-
нидаги таваллуд куни 
шодиёнаси билан мубо-
ракбод этиб, мустаҳкам 
саломатлик, бахт-сао-
дат тилайди. 

Ñàðìàíáàé 
ÑÀÔÀÐÎÂ: 

Бизнинг маълумот: 
Сарманбай Сафаров (тас-
вирда) 1952 йил 3 октябрда 
Сайрам қишлоғида туғил-
ган. Ўрта мактабни та-
момлаб, Шимкент савдо 
техникумида, сўнгра Қара-
ғанди савдо институти-
да таҳсил олган. Меҳнат 
фаолиятини Қазиғурт ту-
мани матлубот жамияти-
да бошлаб, туман матлу-
бот жамиятининг раиси 
лавозимида ишлаган. 

Тадбиркорлик билан шу-
ғулланади. “Шымпласт” 
МЧБнинг президенти. У V 
чақириқ Сайрам тумани 
маслаҳатининг депутати 
бўлган. 

Сарманбай Қўчали ўғли 
2019 йилдан инсон ҳуқуқ-
ларини ҳимоялаш Халқаро 
қўмитасининг аъзоси, 2018 
йилдан Туркистон вилоят 
“AHISKA” турк этнома-
даният бирлашмасининг 
раисидир.

Кўп йиллик самарали 
хизматлари учун Сарман-
бай Қўчали ўғли “Ерен ең-
бегі үшін”, “Қозоғистон 
Республикаси Мустақилли-
гига 20 йил”, “Қозоғистон 
халқи Ассамблеясига 20 
йил”, “Қозоғистон масла-
ҳатларига 20 йил”, “Қозо-
ғистон халқи Ассамблея-
сига 25 йил”, “Қозоғистон 
Конституциясига 25 йил”, 
“Елеулі еңбегі үшін” ме-
даллари, “Халық құрметі” 
ордени, “Жомарт жан” кўк-
рак нишони билан тақдир-
ланган, шунингдек, у “Сай-
рам туманининг фахрий 
фуқароси”, унвон ҳамда 
турли даражадаги диплом 
ва фахрий ёрлиқларнинг 
соҳиби. 

“AHISKA” турк этнома-
даният бирлашмаси ви-
лоят бўлимининг хайрия 
тадбирларида мунтазам  
иштирок  этмоқда.

Оқсувкент қишлоғидаги 
С. Сейфуллин номли мак-
таб-гимназияда атоқли қо-
зоқ шоири, драматург, Қозо-
ғистон Ёзувчилар уюшмаси 
асосчиси Сакен Сейфуллин 
таваллудининг 130 йиллиги 
муносабати билан “Тұғыры 
төрден түспеген Сəкен” мав-
зуида адабий кеча ўтди. 

Унда туман услубият каби-
нети мудири Ғ. Нуртанова, Сай-
рам, Қазиғурт туманлари фах-
рий фуқароси С. Темирбаев, 
мактаб ота-оналар қўмитаси 
раиси Р. Байғўнова, таълим 
муассасаларининг раҳбарлари 
иштирок этдилар. Тадбир “Ара-
лаш мактабларда давлат тили-
ни ўқитиш сифатини ошириш: 
мақсад, функционал саводхон-
лик, ватанпарварлик” мавзуида 
ташкил этилди.

Дастлаб илмий лойиҳалар 
бўйича республика кўрик-тан-
ловларининг совриндорлари 

меҳмонларга ўз ижодий ишла-
ри ва илмий изланишларини 
тақдим этдилар. Шунингдек, 
улар мактаб кираверишида 
қўйилган шоирнинг шеърий 
тўпламлари – китоб кўргазмаси 
ҳамда ҳунармандчилик ишла-
рини томоша қилишди.

Шоир халқига, миллий ада-
биётга сидқидилдан хизмат 
қилиб, чорак асрлик ижодий 

фаолияти давомида юзлаб 
шеърлар, пьесалар ва ҳикоя-
лар, илмий изланишлар ёзди. 
Пойтахтимизда атоқли шоирга 
бағишланган музей бор. Ушбу 
музейда Сакен Сейфуллиннинг 
шахсий буюмлари, китоблари, 
фотосуратлари, архив ҳужжат-
лари, шунингдек, ёзувчи ҳаёти 
ва ижодига бағишланган сурат 
ва ҳайкалтарошлик асарлари 
намойиш этилган.

***
Иброҳим ота номидаги мак-

табда Сакен Сейфуллин та-
валлудининг 130 йиллиги му-
носабати билан “Ўқишга иш-
тиёқманд мактаб” лойиҳаси 
доирасида китоб кўргазмаси 
ташкил этилди. 

Тадбирда иштирок этган 
ўқувчилар С. Сейфуллиннинг 
шеърларини ёддан айтиб бер-
дилар.

З. МЎМИНЖОНОВ. 

“ТОЗА ҚОЗОҒИСТОН”: 
КАМЧИЛИКЛАР 

ТАҲЛИЛ ҚИЛИНДИ
Туман ҳокими ўринбосари Шуҳратулла Убайдул-

лаев раислигида ўтган йиғилишда тегишли соҳа, 
ҳокимлик бўлимлари раҳбарлари ҳамда қишлоқ ҳо-
кимлари иштирок этди. Унда тумандаги санитария 
тозалик ҳолатига оид масалалар кўтарилди.

Туман уй-жой коммунал хўжалиги бўлими раҳбари 
вазифасини бажарувчи Шинғис Жаманқулов ободончи-
лик ва санитария-гигиена ишларининг бориши ҳақида 
маълумот берди. Жумладан, хусусий уй-жойлар ва тад-
биркорлик иншоотларида олиб борилаётган тозалик 
ишлари атрофлича таҳлил қилинди. Шунингдек, аҳолига 
кўрсатилаётган хизматларни туман ҳокимлиги томонидан 
тасдиқланган тарифларга мувофиқлаштириш, ахлат чи-
қариш хизматини кўрсатувчи муассасаларда махсус (их-
тисослаштирилган) техникалар мавжудлигини текшириш 
бўйича топшириқлар берилди. 

“Тоза Қозоғистон” республика экология дастури дои-
расида камчиликларга йўл қўйган қишлоқ ҳокимларининг 
санитария тозалигига масъул ўринбосарларини интизо-
мий жавобгарликка тортиш масалалари кўриб чиқилди.

САКЕН СЕЙФУЛЛИННИНГ 
130 ЙИЛЛИГИ НИШОНЛАНДИ



6№122-123 (3468-3469), шанба, 
19 октябрь 2024 йил.

Janubiy.kz 5Инсон ва жамият 

Мен, Айнид дин 
Абубакиров 1936 йи-
ли 25 октябрда Тур-
кистон туманининг 
Эски Иқон қишлоғи-
да туғилдим. Отам 
Абубакир Отаметов 
1910 йили туғилган. 
85 йил умр кўрган 
деҳқон фарзанди. 
Жамоа х ў жа лиги 
қурилишида фаол 
иштирок этган. Эс-
ки Иқон қишлоғида 
комсомол қўмитаси-
нинг биринчи котиби, хўжаликда зироатшу-
нос, раис ўринбосари бўлиб ишлаган. Онам 
Момоқиз Мусо қизи жамоа хўжалигида би-
ринчи тракторчи бўлган. 1956 йили вафот 
этган.

Мен 7 ёшимда “Иқон” ўрта мактабига ўқишга 
бориб, 1954 йили тамомладим. Сўнг, шу йили 
“Кўксарой” МТСда тракторчиликка ўқидим. Ўқув-
чилик даврим Улуғ Ватан уруши йилларига тўғри 
келди. Меҳнат фронтида иштирок этдим. Ишчи 
кучи йўқ эди. Устозларим “Сен мактабда пешқа-
дам эдинг, айниқса, математика, физика ва кимё 
фанидан билиминг кучли эди. Тракторни қўйиб, 
ўқишга бор”, деб насиҳат қилишди. Онам ҳам 
менинг институтда ўқишимни хоҳларди. Олий 
ўқув юртига кириш имконияти йўқлиги боис, 1955 
йили Туркистон педагогика билим юртига ўқишга 
кириб, 1958 йили тамомладим. 1958 йили “Иқон” 
мактабига математика ўқитувчиси бўлиб ишга 
келдим. 1962 йили Низомий номидаги педагоги-
ка институтига сиртдан ўқишга кирдим. Қарийб 
қирқ йил меҳнат қилиб, 1997 йили нафақага 
чиқдим. 7 марта вилоят малака ошириш курсида 
таҳсил олдим. Мактабдаги самарали фаолиятим 
учун Қозоғистон Халқ маорифи аълочиси, Қо-
зоғистон Маориф вазирлиги, Қозоғистон касаба 
уюшмалари фахрий ёрлиғи билан тақдирлан-
дим. Иш тажрибам 1972 йилда оммалаштири-
либ, туман мактабларига тарқатилди.

Билим юртида ўқиб юрганимда “Туркистон” 
газетасига мақола ва шеърлар ёзиб турардим. 
“Ўзбекистон адабиёти ва санъати”, “Жанубий Қо-
зоғистон”, “Устоз” ва “Яссавий нури” газеталари-
нинг фахрий ёрлиқлари билан тақдирланганман. 
“Жамият ва маърифат” газетасида жамоатчи 
мухбир бўлиб ҳам хизмат қилдим. Шеъриятга 
ёшлигимдан шайдоман. Қозоғистон халқи Ас-
самблеяси таркибидаги “Дўстлик” ҳамжамияти-
нинг танловларида икки марта фахрий ўринни 
эгаллаганман. 2017 йили Самарқанд шаҳрида 
ҳам мушоирага қатнашдим. 1996 йилдан буён 
ўзбек этномаданият бирлашмаси фаолиятида 
фаол иштирок этаман. Унинг жамғармасига 
бир ойлик нафақа пулимни туҳфа қилганман. 
“Жамоат фидойиси”, “Жамоат фахри”, “Ибратли 
фуқаро” унвонлари билан тақдирланганман. 
10 йил қишлоғимиздаги “Саидмурод бўлис” ма-
ҳалла қўмитаси ва оқсоқоллар кенгаши раиси 
бўлдим. Шаҳар оқсоқоллар кенгашига аъзо бўл-
дим. “Туркистон шаҳрининг ҳурматли оқсоқоли” 
унвони соҳибиман. УВУ давридаги фронторти 
хизматларим учун уч марта юбилей медали 
билан тақдирланганман. 1977 йили ўқитувчи-
ларнинг август кенгаши президиумига сайлан-
дим. 1979 йили туман ҳурмат тахтасига расмим 
қўйилган. Миртемир номидаги музейга 1956 
йилдан то бугунги кунгача Ўзбекистон газета-
журналларида чоп этилган мақолаларни тўплаб 
берганман. Миртемир ҳақида ёзилган 12та китоб 
ҳамда вилоятимизда ижод қилаётган шоир ва 
ижодкорларнинг 38та рисолалари музейдан жой 
олишига сабабчи бўлдим. Ушбу хизматларим 
эътиборга олиниб, вилоят маданият бошқармаси 
ташаккурномаси билан тақдирлашди. 

Қишлоқ кутубхонасига 50та шахсий кито-
бимни, уларнинг ичида янгилари ҳам кўп, совға 
қилдим. Шахсий кутубхонамдаги 30та китобни 
ўқитувчиларга совға қилдим. Шоир Акажон Изза-
туллаевга тил ва адабиётга оид 50та китобимни 
туҳфа қилдим. 2013 йилнинг кўкламидан эътибо-
ран, Эски Иқон қишлоғи оқсоқоллар кенгашининг 
фахрий раисиман. 

Мен юқорида тилга олган газета ва журнал-
ларнинг аксарияти бугунги кунда ўз фаолиятини 
тўхтатган. Фурсатдан фойдаланиб, юртдош-
ларимни “Жанубий Қозоғистон” газетаси обу-
насида фаол иштирок этишга чорлайман. Она 
тилимиздаги нашр тақдирига бефарқ бўлмайлик. 
Олдимиздан оқаётган сувнинг қадрига етайлик. 
Ҳамқишлоғим, маданият жонкуяри Ирисқул Аб-
босов ҳамроҳлигида қишлоғимизга “Жанубий 
Қозоғистон” мухбири Шомирза Мадалиев обуна 
ишлари билан келган чоғида ҳамқишлоқлари-
мизга, асосан, ёшларга ушбу қадрдон нашри-
мизнинг моҳияти муҳимлигини фахрий оқсоқол-
сифатида биргаликда тушунтирамиз. 

Айниддин АБУБАКИРОВ,
 Туркистон вилоятининг ибратли фуқароси.

P.S. “Жанубий Қозоғистон” вилоят 
газетаси таҳририяти маънавият, ма-
даният, маърифат ва матбуотда фаол 
зиёли юртдошимиз, Эски Иқон қишло-
ғидаги энг кекса обуначимиз Айниддин 
Абубакир ўғлини 25 октябрь куни нишон-
ланадиган Республика куни байрами ва 
таваллуд шодиёнаси билан муборакбод 
этиб, сиҳат-саломатлик, ижодда илҳом 
тилайди.

«Обуна – 2025»

МАЪНАВИЯТИМИЗНИ
ЭЪЗОЗЛАЙЛИК, АЗИЗЛАР... 

“Талабалик – олтин даврим”, 
деган иборанинг бекорга ай-
тилмаганини кекса авлод ва-
киллари яхши билишади. Ўтган 
асрнинг олтмишинчи йиллари 
охирида ана шундай бахтга 
мушарраф бўлганлардан бири 
эканлигимдан фахрланаман, 
чунки такрорланмас бу давр 
ҳаётимизга ўзининг бахт зар-
рачаларини сочган бўлса, ажаб 
эмас.

Ўша пайтларда олий ўқув юрт-
ларида танлов катта бўлади-
ган факультетлардан бири ўзбек 
филологияси эди. Узоққа бориб 
ўтирмайлик, буни ўз мисолимда 
кўрсатишим мумкин. 1968 йили 
ўша бўлимга 50та ўринга 1050 
битирувчи ҳужжат топширди. Бу 
сирни билишимнинг сабаби ка-
мина 30 июль куни 1050 рақам 
билан рўйхатдан ўтганман. Шунинг 
учун ҳам танишларим бу хабар-
ни эшитиб, “ҳайратга” тушиб, “бу 
ерга раислар, катта амалдорнинг 
фарзандлари киради, сен ниманг-
га ишонасан”, деб кулганлар ҳам 
бўлганди. Кечагидек эсимда, уни-
верситетнинг эски биноси (ҳозирги 
Амир Темир хиёбонида)нинг тор 
ҳовлиси, августнинг жазирамаси. 
Чамаси 1000дан ортиқ киши сур-
сур қилишиб, ҳовлида айланамиз. 
Лекин диққатимиз мандат комис-
сиясидан ўтганлар рўйхатини 
ўқиётган бўйлари пастаккина йи-
гитда, бутун умидимиз ундан.

Тасодиф билан унинг ўқиётган 
рўйхатида Аҳмедов деган фами-
лия янгради, юрагим ҳаприқиб 
кетди. Бу мен бўлсам керак. Ҳол-
буки, бу ерда ўнлаб Аҳмедовлар 
бўлиши мумкин эди. Сезгим мени 
алдамаган эди: чақирилаётган 

иккинчи бешликнинг бошида ўқил-
ди. “Аҳмедов, Чимкент вилояти, 
Туркистон тумани”. Ўшанда ўз 
қулоқларимга ишонмасдан ректор 
қабулига кирдим. Қабул қилинган-
ларнинг деярли ҳаммаси олтин 
медаль соҳиблари эди. Ҳаяжоним 
зўридан ректорнинг гапларини ях-
ши англамадим, ҳатто зачёт китоб-
часини олиш учун қўлим қалтираб 
ариза ёзолмадим. “Наҳотки мен 
ўқишга кирдим. Мендаги балл 20 
эмас, 19 эди”. 

Мана шу ҳаяжонли дамларга 
ҳам 56 йил бўлибди. Бугунги кунда 
қишлоқлардан келган ғўр болалар, 
содда қизлар кўпни кўрган, ҳожи 
отахонлару онахонларга айланган. 
Айримлари 80 ёшни қоралаган 
бўлса, ёшроқлари 73 да.

...Сентябрнинг охиридаги сў-
лим ва салқин Тошкент тонгги 
қўш байрам билан бошланди. 51 
йиллик учрашув ҳамда ўқитувчи 
ва мураббийлар куни. Қучоқ очиб 
кўришишлар, қувонч ёшлари. Ҳол-
аҳвол сўрашлар. Бир-бирларини 
ўтқазгани жой тополмай, ниҳоят 
Чилонзордаги “Қамиш” қаҳвахо-
насида гурунг давом этди. Энг 
аввало, қаторимиздан фоний ду-
нёга рихлат қилган курсдошлар ва 
домлалар руҳи покларига қуръон 
тиловат қилинди. Ўзбекистоннинг 
деярли барча вилоятларидан, 
Қозоғистондан камина талабалик 
давридаги ҳаяжонли дамларни ро-
са икир-чикиригача эсладик.

Сафимиздаги Мехди Усмонли 
ўзи келолмаган бўлса ҳам океан 

орти – Америкадан салом йўл-
лаб, ҳар биримиз билан самимий 
сўрашди. Шунингдек, Россиядаги 
курсдошимиз келди. Қаторимизда 
Ўзбекистон халқ шоири мақомига 
яқин турган, ўша машҳур “Шайта-
нат” телесериалидаги қўшиқ ва 
30дан ошиқ шеърий тўпламлар 
муаллифи, ҳамхонам Шукур Қур-
бонов, телерадиода хизмат қил-
ган, қатор китоблар муаллифи, 
фан номзоди Ҳусанбой Тожима-
тов, шоира Мукамбар Тўрахонова, 
Ўзбекистонда хизмат кўрсатган 
ўқитувчилар Роҳатой Мирзаё-
рова, Сабоҳат Иноғомова, фан 
номзодлари Машариф Сафаров 
(марҳум), Наима Убайдуллаева, 
Насиба Сафарова, Муллатой Бе-
галиев (марҳум) ва маориф ҳамда 

бошқа соҳаларда хизмат қилган, 
шунингдек, орамизда ягона ҳарбий 
– полковник Равшан Мамадалиев 
ва барча-барча собиқ курсдошлар 
билан фахрланамиз. 

Шу ўринда ўзбек тили ва ада-
биётининг дарғалари, устозлари-
миз профессорлар ака-ука Аюб 
ва Ёқуб Ғуломовлар, Шавкат Раҳ-
матуллаев, Иристой Қўчқортоев, 
Анортой Йўлдошев, Ёрмат Тожиев, 
Карим Назаров, Фароғат Убаева, 
Муанбар Аъламова, адабиётшу-
нослар Ўзбекистон Қаҳрамонлари 
Озод Шарафиддинов , Абдуғани 
Расулов, профессорлар Ғулом Ка-
римов, Анвар Шомақсудов, Бегали 
Қосимов, Марҳамат Аминова, Ума-
рали Норматов, Норбой Худойбер-
ганов, Омонулла Мадаев ва бош-
қаларни ҳурмат билан тилга ола-
миз. Аввало Аллоҳ, қолаверса, шу 
жонкуяр домлаларимиз бизнинг 
дунёқарашимиз мукаммаллигида 
ҳиссасини қўшдилар. Биз улардан 
умрбод миннатдормиз. 

Дилдан суҳбатлар дилрабо куй-
қўшиқлар ва рақсларга уланди. 
Шундай қилиб, ҳаяжонли дақиқа-
лар қоронғу тушгунча давом этди. 
Насиб этса, омончилик бўлиб тур-
са, келаси йили шу вақтга яна уч-
рашишга келишиб, бир-биримизни 
қиёлмасдан хайрлашдик.

Қодир АҲМЕДОВ,
Туркистон вилоятининг 

ибратли фуқароси.
Қорачиқ қишлоғи.

Тасвирларда: файзли учра-
шувдан лавҳалар. 

ҲАЯЖОНЛИ ЛАҲЗАЛАР

Тадбирда Саврон тумани ўзбек 
этномаданият бирлашмаси раиси 
Қурбонбой Ирисбеков ҳам қатнашиб, 
Гулназ Мурат қизига самимий ниятла-
рини изҳор этди, ташаккурнома ҳамда 
совғаларини топширди. 

Гулназ Мурат қизи “Жанубий Қозо-
ғистон” газетасининг фаол жонкуяри. 
2022 йили май ойида таҳририят та-
шаббуси билан ташкил этилган, “Жа-
нубий Қозоғистон – ҳар бир хонадон-
га” шиори остида Туркистон, Сайрам, 
Шимкент, Арслонбоб йўналишидаги 
табаррук қадамжолар зиёрати ҳам 
киритилган маънавият сафарида иш-
тирок этган.

У 1963 йили 9 сентябрда Шарқий 
Қозоғистон вилояти, Абай туманида 
дунёга келган. Абай номидаги педа-
гогика институтини миллий мактаб-
ларда рус тили ва адабиёти фани 
ўқитувчиси ихтисослиги бўйича та-
момлаган. Меҳнат фаолиятини 1985 
йили Павлодар шаҳридаги ўрта мак-
табда бошлаган. Шарқий Қозоғистон 
вилояти Бородулихин тумани таълим 
бўлимида, Туркистон шаҳридаги Ал-
Форобий номли мактабда фаолият 
юритди. 1992 йилдан эътиборан Чўр-
ноқ қишлоғидаги “Шорнақ” мактабига, 
сўнг Қ. Рисбеков номидаги 5-сонли 

мактаб-интернатга раҳбарлик қилди. 
2012 йил октябрь ойидан ҳозирги
А. Байтурсинули (собиқ “Шорнақ”) 
номидаги умумтаълим мактабининг 
директори лавозимида жамоани бош-
қарди.

ҚР Таълим ва фан вазирлигининг 
И. Алтинсарин медали, ҚР Прези-
денти Қ. Тўқаевнинг “Қозоғистон 
Мустақиллигига 30 йил” ҳамда касаба 
уюшмасига кўрсатган меҳнатлари 
учун кўкрак нишонлари, вилоят таъ-
лим бошқармасининг ташаккурнома-
си билан тақдирланган. Ҳамкасбимиз 
Г. Мурат қизининг энг юксак мукофоти 
– ўзи таълим-тарбия берган иқтидор-
ли шогирдларининг ҳаётий муваффа-
қиятлари ва самимий ҳурмат-эҳтиро-
мидир.

Меҳрибон устоз, тажрибали раҳбар 
Гулназ Мурат қизига мустаҳкам са-
ломатлик, бахт-саодат ҳамда барча 
эзгуликларни тилаймиз. 

Насиба АЛИХОНОВА,
А. Байтурсинули номли мактаб

 директорининг ўринбосари. 

Тасвирда: тадбирдан лавҳа.

Муаллиф суратга олган.

Янги Қозоғистонда эл азиз, инсон азиз

Эҳтиром. Эътибор. 
Эътироф

Саврон тумани маркази Чўрноқ қишлоғидаги Ахмет Бай-
турсинули номли умумтаълим мактабига самарали раҳбар-
лик қилган устоз-мураббий Гулназ Сапаровани ҳамкасблари, 
дўстлари, қариндош-уруғлари иззат-икром билан фахрий 
ҳордиққа кузатишди. 

Муроджон Шоимов раҳбарлик қилаётган 92-сонли “Оқсув” 
умумтаълим мактабида “Ғамхўрлик” лойиҳаси доирасида ўтган 
тадбир имконияти чекланган “уйда билим оладиган” болаларга 
бағишланди. 

–“Ғамхўрлик” – лойиҳаси мактабда олиб борилаётган тарбия-
вий тадбирлар ўзагидан бири бўлиб, ўқувчиларда одоб-ахлоқ, 
меҳр-оқибат, эзгулик каби инсоний фазилатларни шаклланти-
ришни мақсад қилган самарали лойиҳа, – дейди мактаб раҳба-
ри.

Тадбир доирасида имконияти чекланган ўқувчиларга ҳомий-
лик ёрдами кўрсатилиб, уларнинг кайфиятини кўтариш учун 
мактаб директори ўринбосари Б. Абдурасулов, ижтимоий пе-
дагог О. Қосимбеков ҳамда мутахассис Х. Аҳмедовлар уйларга 
ташриф буюриб, ўқувчилар билан учрашди. Улар билан савол-
жавоблар уюштириб, совғалар топшириб, болалар кўнглини 
хушнуд этиб қайтдилар. 

Шунингдек, ушбу таълим масканида ҳафтанинг душанба 
куни синф соатлари ўтади. Навбатдаги синф соатида 7-синф 
раҳбари Наргиза Исроилова “Безорилик ва унга қарши кураш” 
мавзуида дарс ўтди. Унда ёшлар ўртасида авж олиб бораётган 
зўравонлик, “безорилик(буллинг)” ва унинг олдини олиш бораси-
да гап борди.

Безорилик ўсмирлар ўртасида бир-бирини хўрлаш, ҳақорат-
лаш, мазах қилиш, ор-номусига тегадиган гап-сўзлар айтиш 
каби ҳолатлардир. Унинг олдини олиш учун нима қилиш керак?

Руҳшуносларнинг фикрича, ўсмирлар ўртасидаги безорилик 
– мажмуавий усулни талаб этади. Бу билан нафақат ўқитувчи, 
балки боланинг ота-онаси ҳам курашиши керак. 

М. УСМОНОВА.
Сайрам тумани. 

,

Буюк Даштнинг улуғ алломалари

Шу пайт сойнинг у тарафида Ҳазрат пайдо 
бўлди. Пирнинг қовоғи солиқ. У Қутбиддинга 
хўмрайиб қаради-ю, чўрт бурилиб кетди. Йигит 
шу заҳоти ўзини сувга ташлади...

Қутбиддин терлаб уйғонди. Аланглади. Сув 
ҳам, пири муршид ҳам йўқ, қулоқлари шанғил-
лар, калласи оғирлашиб қолгандек эди. Ёстиқ-
дан аранг бош узди.

Истиғфор келтирди. «Бул ишорати ғайб, – 
кўзларини ишқади, – пиримнинг ранжигани ҳақ-
қи рост экан. Тазарру келтирмак даркор, не чора 
этиб бўлса-да, бул бадбўй гўшани тарк этмак 
лозимдир. Вале не чора топқаймен, ё жаббор?»

Бирдан Қутбиддиннинг шуури тиниқлашди. 
Юрагига аллақандай бир зангори латиф нур 
кириб ўрнашди. Дили потраб «Пирим! Пирим!» 
деб юборди. Дарди дунёси яшнаб, тилига Сул-
тон ул-орифиннинг сатрлари илҳомдек қуйилиб 
келди:

Эрни кўрсам эргашдим, 
  истадуғимни сўрдим,
Барчаси сенда деди, 
  қолдим ҳайрон ичинда.
Қутбиддин ирғиб турди. Шитоб билан бориб 

эшикни қўшқўллаб ура кетди. Зиндонбон кирди. 
«Хизматингизга мунтазирман, бегим» дегандек, 
остонада ғоз қотди.

– Зудлик билан ҳукмдорга арзимни еткуринг. 
Биз аъло Ҳазратнинг шартларига розимиз.

– Бош устига, бегим, – деди зиндонбон ва бу 
сафар эшикни беминнат ёпди.

Уч кундан кейин Қутбиддин куёв либосини 
кийди. Султон Маҳмудхон Ойтуғдидан орт-
тирган ёлғиз ўғлининг тўйини бениҳоят хайлу 
ҳашам бирла ўтказмакни қасд қилди. Сиёб 
соҳилига юзлаб ипак чодирлар тиктирди. Шаҳ-
ристондан то дарё бўйигача кўчаларда меш-
кобчилар пўш-пўшлаб сув сепади, муждачилар 
от чоптириб кентма-кент кезади, бор халойиқни 
шоҳона базмга чорлайди. Муаззинлар Самар 
шаҳар минораларини жарчию маддоҳларга 
бўшатиб берган. Улар саховатда Ҳотамсифат, 
адолатда Нўширавон, ёвқурликда Рустами 
зол... мискинлар паноҳи, дини ислом шамшири 
султон Маҳмудхон ибн Арслонхон жаноби олий-
лари етти ёшдан етмиш ёшгача бўлғон аҳли 
раиятни лутфан боғи Дилкушога таклиф этажа-
гини маълум қилиб, томоқ йиртадилар.

Бу ёғи Исфижобга, бу ёғи улуғ султон, салжу-
қийлар салтанатининг устуни Санжар ибн Ма-
ликшоҳга махсус чопарлар отлантирилди.

Тўрт-беш кун орасида Сиёб бўйлари ер юзи-
нинг жаннатига айланди. Бир ёнда муғаннийлар 
нағма чалиб дилларга ғулув солади, бир ёнда 
ёғоч оёқли муқаллидлар ўйин кўрсатади. Дарё 
узра дорбозлар лангар чўп ушлаб учади. Гулхан 
гуриллаган давралар атрофида морбозлар, кўз-
бойлоғичлар, айиқ ўргатувчилар, масхарабоз-
лар, соҳирлар эл кўнглини хушлайди.

Ўнлаб дошқозонлар биқир-биқир қайнайди. 
Қирқ хил қовун, юз хил мева ортилган аравалар-
ни судраб келаётган отлару хачирлар ҳансираб 
пишқиради. Неча ойлаб зах ертўлаларда қай-
наб ётган баҳайбат хумлар оғзи очилган.

Гулкосалар қўлма-қўл, чеҳралар гулгун. Бугун 
ҳар майфуруш майхўр, ҳар бир майхўр майфу-
рушга айланган.

Султон Маҳмудхоннинг илкида ҳам тилла 
гардишли заранг коса. У боғнинг қоқ ўртаси-
га ўрнатилган ўн икки қанотли баланд чодир 
олдида, олтин тахтда ўлтириб тўй тадоригини 
кузатади. Кўзларида мастона бир хушнудлик 
жилва қилади. Кўксида зоҳирий шукрона ила бо-
тиний қаноат жой талашади. Шукронаси шулки, 
аввало валиаҳдни ҳукмига бўйинсундирди. Ҳақ 
таолога беадад ҳамдлар бўлсинким, Қутбиддин 
дарвишлик жандасини ечиб отди. «Иншооллоҳ, 
даргоҳимда қолғай, насиб этса аркони давлатни 
жамлаб, салтанат жиловин анга топширгайман. 
Бас, энди хонақоҳни тарк этиб, сарой сари кел-
мак чоғидур».

«Хонақоҳ» Маҳмудхоннинг ёдига Султон ул-
орифинни солди. Тўй арафасида Маҳмудхон 
пири комил ҳузурига Самарқанд шайх-ур раиси 
Хожа Абдул Раззоқни элчи этиб юборган эди. 
Элчининг дастига икки энлик мактуб битиб 
берди. «Ҳақ субҳонаҳу ва таолога ҳамду са-
нолардин сўнгги арзи дилимиз шулки, Сиздек 
зоти шариф ҳазратимнинг қутлуғ нафасларидан 
баҳраманд бўлиб, фазлу камолот касб этмиш 
фарзандимиз шаҳзодани кадхудолиқ мартаба-
сига ноил этмак орзусидамиз. Биздек аҳли иро-
датнинг фақир дастурхони Сиздек пири комилга 
мунтазирдир. Муборак назарлари бирла ани 
бобаракот этсалар, хонадонимиз нурга тўлур 
эди. Дуойи жонингизни қилиб, қуллуқ мақомида 
муридингиз Маҳмудхон Тамғачхон. Аллоҳумма 
саййирна аҳлул имтийози».

Худоё худовандо, бизларни имтиёзли киши-
лардан қилғайсан.

Хожа Абдул Раззоқ Шайхдан икки оғиз жавоб 
келтирди. «Марҳаматлари учун қуллуқ, – дебди 
Ҳазрат, – таассуфки, фурсатимиз истифода эт-
майдур. Йўл тадоригини кўриб турибмиз».

Ҳазрат карвони шу куниёқ Бухорои шариф 
томон отланди. Шайх ул-машойихнинг хон 
таклифига қиё боқмай кетгани Маҳмудхоннинг 
сармаст кўнглини тирнаб ўтди. Унга наинки бе-
писандлик, бехосият бир аломат бўлиб кўринди. 
«Начора, – деди ичида Маҳмудхон, – ул Ҳазрат

авлиёи кабир, биз эрсак султон Санжар то-
беидирмиз, сағир бир хондирмиз».

Сулук сардорининг Самарқандни тарк этгани-
ни билиб, Қутбиддиннинг дили садпора бўлди. 
Унинг ичи-таши ёниб, базм адоғини кутар, ўшал 
парирухсор келиннинг дийдорига бир тики-
либ... сўнг дилига тугиб қўйган муродига етмак 
истарди. Ахир зикр тушмаганига неча кун бўл-
ди? Хонақоҳ исини туйиб, шокирлару обидлар 
ҳалқасида нон емаганига неча замон бўлди? 
Пир суҳбатини соғинди. Мана, тўққиз кундирки, 
Қутбиддин уюридан адашган арғумоқ отдек на 
кўзига, на дилига таскин берадиган бир манзил-
да улоқиб юрарди.

Асъасаю дабдабанинг бешинчи куни, базми 
жамшид авж пардасига чиққанда, келин тушди 
маросими бошланди. Келинпошша Маҳмудхон-
ни ўша машъум Қатавон биёбонидаги жангда 

ўлимдан асраб қолган амир Фазлиддиннинг қизи 
Зулфизар эди. Қизни узатиб келишга хон ўзининг 
энг ёввош, гужумдек сервиқор филини юборган 
эди. Юзлаб болалар, аёллар, ўнлаб соқчилар 
қуршовида зарбоф матолар ила зийнатланган 
баҳайбат фил бир-бир босиб, тўйхонага кириб 
келди. Филбон филини тўғри хон ўтирган тахт 
сари етаклади. Хон ёнидаги заррин бахмалу газ-
молдан ўралган нарвондан келинни оҳиста ерга 
қўндирдилар. Келиннинг бошидан тилло танга-
лар сочилди. Қизнинг олдига, ирим қилиб, бир 
неча ойлик чақалоқни думалатдилар. Кайвони 
хотинлар ёр-ёр айтиб, Зулфизарни махсус меҳ-
монхона тўридаги ипак чимилдиқ сари кузатиб 
кирдилар.

Бу сирли-сеҳрли манзарани кузатиб, Қутбид-
дин бир чеккада куёв жўралари (аслида қўриқчи-
лари) ичида лабини тишлаб турарди. Бир мусул-
мон фарзандининг бегуноҳ, бокира қизига унинг 
астойдил раҳми келди.

Боғи дилкушога оқшом қўнди. Баковуллар ан-
жомларини йиғиштира бошладилар. Ҳар ер-ҳар 
ерда кўкка тутун қайтариб сўна бошлаган гул-
ханларга сув сепилди.

Аста-секин меҳмонлар ҳам боғ сайрини тарк 
этишга тушдилар. Тўй тарқаган, энди никоҳ кеча-
сига тайёргарлик бошланган эди.

Қутбиддин зангори ипак тўнда. Бошида ёнғоқ-
дек ёқут қадалган симобий салла. Оёқларида 
заррин этик. У янга етовида хос хонасидан келин 
ҳузурига йўл олди. Чимилдиқ олдида аёл Қут-
биддинни бир нафас якка қолдириб, ўзи ичкари 
кириб кетди. Ичкаридан унинг шўхчан товуши 
эшитилди:

– Йигитларнинг султони, мамлакатнинг пос-
бони, қизил гулнинг илдизи, куёвларнинг юлдузи 
Қутбиддин тўрам ташриф буюрадилар! Бизга 
аталган қуйма узугингизга гавҳар кўз бўлгани 
келдик!

Келиннинг икки ёнида ўтирган икки янгаси 
ўринларидан турдилар. Зулфизарни тикка қилиб, 
куёв дийдорига мунтазир бўлишди. Аёл чимил-
диқдан чиқди. Қутбиддинни ичкари олиб кирди. 
Келин боши ерга теккунча эгилиб салом қилди. 
Йигит не қиларини билмай гарангсиб тураберди. 

Янгалардан бири қошини учириб кулди:
– Салом ҳақин берсинлар, куёв тўра!
Қутбиддин ёнидан бир неча тилло танга 

олиб янганинг кафтига ташлади. Русумга кўра 
энди иккинчи янга қизнинг юзидаги оппоқ ҳарир 
пардани хиёл кўтарди. Қиз ердан кўзини узмас, 
унинг ҳаяжони сийналарининг билинар-билин-
мас тебраниб турганидан сезиларди. Қутбиддин 
қизнинг оқ-қирмизи чеҳрасига маҳлиё бўлиб 
қолди.

– Бас энди, куёвжон, чандон тикилсангиз, 
қизимизга кўзингиз теккай, – дея ҳазиллашди 
биринчи янга, – исириқ ўрнига дийдор пулидан 
чўзинг!

Қутбиддин янгаларнинг ҳовучига тағин тил-
ло танга ташларкан, ҳамон Зулфизардан кўз 
узолмасди. Қизнинг адрас кўрпачага қадалган 
бодомқобоғи... сал қимтинган гул баргидек қир-
мизи лаблари... самбитдек сарв қоматию икки 
олам атрини уфуриб турган келинлик либослари 
Қутбиддиннинг жиловли ҳис-туйғуларини кишан-
дан озод этиб, шу маҳалгача ўзига бегона, ғай-
ришуурий, ғайриинсоний бир талваса гирдобига 
улоқтирди. Ахир шу кезгача саройдаги хизматкор 
аёллару хешу ақраболари орасидаги хотин-
халаж, қизу келинларни ҳисобга олмаганда 
биронта номаҳрамнинг юзига қиё боқмаган, бўй 
етган қизлар қўлини ушлаш нари турсин, улар-
нинг эпкинига ҳам йўлиқмаган эди. «Йўқ, бу бани 
башардин эмас, кўкдин тушган фаришта, инсон 
қиёфасига кириб ўнгимда турибди!» хаёлланди 
Қутбиддин ва энди не қилай, дегандек машшота-
га ўгирилди.

Таомилга кўра, энди янгалар келинни мах-
сус висолхонага узатиб чиқишлари лозим эди. 
Машшота Қутбиддинни ёш боладек етаклаб чи-
милдиқдан олиб чиқди. Куёв ёндош хоналардан 

бирига кириб, бахмал кўрпачага чордана қурди. 
Машшота унинг олдига дастурхон ёзди, ширин-
шакар сармевалардан келтирди. Улкан хитойи 
идишдан чой қуйиб узатди. Ўзича кулиб-кулиб 
маслаҳат берган бўлди.

– Келиннинг олдида тортинманг, бегим. Сиз 
йигитларнинг лочинисиз, тўрам, оппоқ кабутарни 
кўрган лочиндек бўлинг, – у хандон ташлади, – 
илло, бегим, бир кунда бори йигитлик қувватин 
сарф айлаб, эртаси қизимизни ғижимлаган гулга 
менгзатиб қўйманг-а? Ҳусн кунда керак.

Машшотанинг нимпардага ўралган дийдиёси 
Қутбиддиннинг қулоғига кирмас, у интизорлик 
билан бу тилло қафасдан озод бўладиган дақи-
қаларни кутарди. Ва ниҳоят, висолхона эшиги 
ҳам очилди. Янгалар қизни қўлма-қўл машшота-
га топшириб, ўзлари қайгадир ғойиб бўлдилар. 
Машшота Қутбиддинни чорлади. Икковлари кенг, 
шифтлари баланд, чароғон висолхонага кирди-
лар. Зулфизар хона ўртасида қўл қовуштириб 
турарди.

У Қутбиддинни кўриб, тағин эгилиб салом 
қилди. Машшота келин-куёвни рўбару ўтказди. 
Ташқарига чиқиб, кумуш патнисда исириқ ту-
татиб кирди, келин-куёв бошидан ўгирди. Сўнг 
хона тўридаги тўрт қават қилиб солинган момиқ 
тўшакларни кўздан кечирди. Оппоқ парқув бо-
лишни кўтарди, «И-е, йўғ-у?» деди ўзича ва ток-
чадан кичиккина Қуръон олиб келиб, ёстиқнинг 
тагига қўйди.

Кейин токчаларда пориллаб ёниб турган йўғон 
шамлардан иккитасини қолдирди-ю, бошқасини 
пуфлаб ўчирди.

Қўл очиб дуо қилди:
– Илоё, яратган Парвардигор иккалангизни 

юзларингизни ёруғ қилсин, омин! Аллоҳу акбар! 
Машшота оёқ учида чиқиб кетди. Висолхонада 

энди ўн бешга тўлиб, ўн олтига қадам қўйган қиз 
билан ўн саккиз ёшни эгарлаб минган дуркун, 
бор вужудидан куч ёғилиб турган йигит қолди.

Қутбиддин атрофга аланглади. Дераза парда-
лари тўқ қизил рангда, тўшак устидаги ёпқичлар 
қирмизи, оёқ остидаги хуросоний гиламлар чўғ-
дек, ҳатто шифтдаги тоқилар ҳам зарафшон... 
Булар Қутбиддиннинг қонини жўштириб, шаҳво-
ний ҳирсини қўздириш учун қасддан қилингандек 
эди. Йигит қизга қиё боқди. Не дейди?

Ахир у билан бир ёстиққа бош қўйишни иста-
маса? Жуфти ҳалолликни ўзига раво кўрмаса? 
Не чора қилсин? Бир оз ўтириб, гапнинг индал-
лосини айтсинму? Эшик олдида, боғ этагида 
Қутбиддинга кўз-қулоқ бўлиб ўтирган соқчилар-
ни даф этиб қочиб кетсинму? Худога шукр, би-
лагида кучи бор, тўртта эмас, саккизта соқчини 
саранжом этишга-да, қудрати етгай...

Қиз мўъжаз пиёлачага хушбўй чой қуйди. Ўр-
нидан туриб таъзим ила узатди. Қутбиддин чой-
ни олар экан:

– Энди қўзғалманг, синглим, – деди, – ўтирган 
ерингизда узатаверинг.

«Синглим» деган сўз Зулфизарнинг ўмганини 
тешиб юборгандек бўлди. Бироқ у маъюс илжай-
ди:

– Бегим, никоҳ бирла муҳрланиб завжалик бў-
сағасинда турғон кимсалар бир-бирларига оға-
сингил бўлгайму?

Қутбиддин қизнинг фаросатига офарин айтди. 
Унга тағин раҳми келди. «Шундоқ доно, сулув 
бир ожизанинг бахтига зомин бўлдинг-а, нодон 
йигит! Аввал бошда йўқ деб арқонни кесмайсан-
ми, тентак?»

Бир неча сония иккаласи сукутга толдилар. 
Қиз Қутбиддиннинг юзига илк бора суқланиб боқ-
ди-ю, оҳиста деди:

– Бегим, бир нима денг...
Қутбиддиннинг энсаси қотди. Кечагина энаси-

нинг этагидан тутиб юрган бу жамалак соч қизга 
не дейди? Зикру самони англамаса, сафойилни 
билмаса, таслим тошга ақли етмаса?

– Не дейин сизга, Зулфизар?
Қизнинг кўзи чақнади. Завжаси илк дафъа 

унинг исмини тилга олди. «Демак кўнгли бор 

экан» деган туйғу қизнинг нозик торини чертиб 
ўтди.

– Бегим, ёш навжувон бўла туриб ажаб сир-
ларни билар эрмишсиз. Сайру саёҳат айлаб, то-
ғу тошлар, чўлу саҳроларни кезган деб эшитдук.

– Булар Сизга не даркор. Менинг кўрганла-
римни ҳеч бандаси кўрмасун, – деди Қутбиддин 
ўйчан ва кўз олдига хирқа кийиб, кашкул тутиб 
олис Соброн бозорларида тиланчилик қилиб 
юргани келди. Қиз тилини тишлаб ўксинди. Қут-
биддин шафқат юзасидан унинг юзига мулойим-
роқ боқди.

– Инжиманг, сулув. Мен Сизга байту ғазал 
ўқиб берайин.

Қиз йигит сари талпинди. Қошлари учиб, жон-
жаҳони яшнаб кетди.

– Ўқинг, бегим... Жон қулоғим Сиздадур...
Қутбиддин негадир дераза томон тикилиб, 

ҳикмат ўқий кетди:
Ишқинг қилди шайдо мени, 
Жумла олам билди мени,
Қайғум сенсан туни куни,
Менга сен-ўқ кераксан.
Кўзим очдим, сени кўрдим,
Қул кўнгилни сенга бердим,
Уруғларим таркин қилдим,
Менга сен-ўқ кераксан.
Сўзласам сен тилимдасан,
Кўзласам сен кўзимдасан,
Кўнглимда ҳам жонимдасан,
Менга сен-ўқ кераксан...
Зулфизар беихтиёр иягини икки кафтининг 

орасига олиб, Қутбиддиндан кўз узмай тикилиб 
қолди. Бу йигитни умрида биринчи бор кўриши. 
Бир соатча бурун чимилдиқда кўз қирини солди. 
Ўшандаёқ дилига ҳаяжон кирган, бу довқур йи-
гитнинг тимқора, мунгли кўзларини, оқи оқ, қизи-
ли қизил юзини, қуюқ қошлари, кенг яғринлари, 
ўзини ўктам тутишини... бирдан ёқтириб қолган 
эди. Зулфизар Аллоҳ таоло иноят қилиб, шун-
дай бир тарлонни етказганига шукрона айтар, 
ирғиб туриб ўзини йигитнинг қучоғига отгиси 
келар, аммо асл насл насабию, қизлик шарм-
ҳаёси бунга йўл бермасди.

– Бу байтларни... ўзингиз тўқиганмисиз, бе-
гим? – деди Зулфизар Қутбиддинга адосиз бир 
меҳр ила тикилиб.

– Йўқ, буларни бир авлиёи кабир, Султон ул-
орифин битганлар.

– Туври битибдур, – деди Зулфизар, – икко-
вимизнинг шарҳи дилимизни хўб айтибдур. Ул 
пиримни Худо ёрлақасин.

Қиз тескари қараб эснади.
– Сиз ётиб ором олинг, – деди Қутбиддин, – 

ҳориган кўринадирсиз.
Қиз ишва ила жилмайди.
– Мен якка-ёлғиз ётқоли қўрқадирмен. Уйда 

синглим бағримда ётарди.
«Бу ҳийлангиз ўтмайди, сулув» деди ичида 

Қутбиддин ва ўриндиққа имо қилди:
– Оромгоҳ Сизга мунтазир. 
Қиз ноилож дуо қилиб қўзғалди. Бир-бир бо-

сиб тўрга ўтди. Унинг эзғин бир кайфиятда устки 
либосларини истар-истамас ечиб отаётганини 
кўриб, Қутбиддин ичида нечанчи бора ўзини 
лаънатлади: «Бир иффатли соҳирага зомин 
бўлдинг-а, эси кирмаган нодон!»

Зулфизар йигит томонга умидвор боқиб қў-
йиб, парқув зардўзи тўшакка шўнғиди. Қутбид-
дин муроқабага берилиб узоқ, ўта узоқ ўтирди. 
Бир замон қиз ингради, уҳ тортди. «Бегим, аёз-
ладим» деган нидоси эшитилди. Йигит инсоф 
юзасидан ўрнидан турди. Енгил шойи яктагини 
елкасидан чиқарди, этикларини суғурди. Аста 
бориб, қизнинг ёнига чўзилди. Зулфизар қўл 
узатди.

– Илкимдан тутиб ётинг, бегим. Кўзимга тур-
фа хил... шарпалар кўриниб, ваҳима солодир...

Қутбиддин қизнинг билагидан тутди. Қўша-
қўша тилла ҳалқа ўтказилган оппоқ, нозик билак 
муздек эди. Аста-секин қизнинг қўли қиза бош-
лади. Сўнг томирлари гупиллаб урди. Қиздаги 
майлу эҳтирос Қутбиддинга ҳам кўчди. Унинг 
вужудига илиқ бир нарса югурди, миясига қон 
қуйилди, ҳар бир тирик жонни дунёда боқий 
асраб қолишга ундайдиган орзу-истак уйғонди. 
Қутбиддин дарҳол бўйнига қўл чўзиб таслим 
тошни пайпаслади. Шу заҳоти асов танасида 
хуружга кела бошлаган ҳайвоний хирс қайта 
сўнди. Қиз кўзларини юмиб олди. Йигит эса, бу 
малакни нечук овутишни билмай, дераза та-
рафга боқиб ётаверди. Шу пайт деразада дев-
дек бир махлуқ пайдо бўлди. Сочлари тўзиган, 
калласи улуғ, кўзлари чақчайган, афти ангори... 
худди Бобо Мочинга ўхшаб кетарди. У сарғим-
тил, ноўхшов тишларини ишшайтириб сўзланди:

– Бу дунё айшу роҳатини суриб қолмайсан-
ми, овсар! Ичсанг – қимизни ич, суйсанг – қизни 
суй! Заринг ҳам, занинг ҳам қўйнингда ётибди, 
ношукр! Эркакмисан ўзи? Бу ёлғон дунё ўтар 
кетар. Мана, биз ҳам юрибмиз, ҳазратнинг амри 
маъруфига маст бўлиб... Сенга ўхшаган шаҳ-
зодаларга ўтин тердириб, ер супуртириб... дав-
ринг келди, сур бегим, оҳ-ҳо-ҳо-ҳо-о...

Қутбиддин савқи табиийси ила сездики, бу 
Бобо Мочин эмас, шайтони лаъин! Бобоқул 
оға пири комил шаънига бундоқ куфр сўзларни 
айтмас, лафзини-да бўлмағур калом ила булға-
мас... Шайтон бу, азозил бу!

Пирнинг насиҳати ёдига тушди. Ҳазрат ай-
тардиларки, «Лоҳавла жаннат эшигининг бир 
табақасидур».

Қутбиддин «Лоҳавла ва ла қуввата илла бил-
лоҳ» деб қирқ маротаба пичирлади. Бадбашара 
маҳлуқнинг шарпаси хира тортгандек бўлди. 
Қутбиддин энди тилида асмои ҳусна – Аллоҳ 
таоло ва таборакнинг тўқсон тўққиз исмини 
шитоб билан такрорлашга киришди. Бобо Мо-
чин қиёфасидаги алайҳи лаънанинг номуборак 
башараси деразадан батамом йўқолди. Йигит 
истиғфор айтди.

Зулфизар эса, беозоргина ухлаб ётарди. Қут-
биддин эҳтиёткорона ўрнидан турди. Этигини 
ҳам, яктагини ҳам киймай, оёқ учида эшикка 
юзланди. Аста даҳлизга чиқди. Машшота бир 
бурчакда ғужанак бўлиб ухлаб ётарди. Қутбид-
дин унинг олдига икки тилло пул ташлади: «Эп-
ланмаган хизмат учун». Сўнг ҳовлига йўналди. 
Соқчи кўринмасди. Телпаги, чопони, қиличи 
думалаб ётибди. Соқчининг телпагига ҳам бир 
ҳовуч кумуш танга сочди: «Калтак пули».

(Давоми бор).

...Нормурод шу куни ишдан 
чикди-ю, уйига қайтишга шо-
шилмади. Чет эл билан ҳамкор-
ликда ишлайдиган корхонанинг 
буюртмасини бажариб бергани 
учун салкам минг доллар ҳақ 
олган эди.

Машинасига ўтирди ва йўл-
га чиқди.

Вақт намозшомга яқинлашиб 
қолган, кўчалар машиналар-у, 
йўловчилар билан гавжум. Қуюқ 
дарахтзорлардан иборат кўчага 
ўтиб бораркан, шу пайт йўл ёқа-
сида қандайдир «Старекс» тўхтаб 
турганини ва унинг ёнида икки 
йигит нозиккина қизнинг қўлидан 
тортқилаб судрашаётганини кў-
риб, машинасини секинлатди. 

“Бу қанақаси? – ўйлади у ҳай-
рон бўлиб. – Одамлар гавжум 
жойда қандай шармандалик?”.

У машинасини тўхтатиб, 
уларга яқинлашмоқчи бўлди-ю, 
айниди. “Нима кераги бор ара-
лашишнинг? – деди ўз-ўзига. 
– Биров билан нима ишим бор? 
Битта қизга икки йигит шилқим-
лик қилаётган бўлса бўпти-да! 
Шаҳарда бу одатий ҳол-ку! Мен-
га нима?”.

У шундай дея яна тезлик-
ни оширди-ю, нарироққа ўтиб, 
машинасини тўхтатди. “Вой но-
мардлар-е, кучинг шу қизга етди-
ми?”, ғижинди ичида ва машина-
сини орқага ҳайдаб тўхтатди-да, 
тушди.

Ҳақиқатан ҳам, ширакайф йи-
гитлар қизга ёпишишаётганди. 
Қиз кўзлари ваҳимали олайган, 
ҳадеб тузоққа тушган қушдек 
питирларди. Кўйлагининг ёқаси 
йиртилиб, шаршарадек қизғимтир 
сочлари елкаси узра сочилиб ту-
рарди. Йигитлар эса уни машина-
га тортқилашарди.

Нормурод ўзини босолмади, 
уларнинг ёнига келди.

– Қизни қўйиб юборинглар! – 
деди овози титраб.

Йигитлардан бири сўйлоқ тиш-
ларини кўрсатиб, хунук илжайди.

– Ие, буниси яна ким бўлди? 
– деди Нормуродга бошдан-оёқ 
масхараомуз кўз юритиб.

– Қизни қўйвор дедим, – деди 
Нормурод.

– Аравангни торт, кўзойнак! – 
деди иккинчи йигит еб юборгудек 
қараб. – Сени нима ишинг бор?

– Ишим бўлмаганида тўхта-
масдим, – деди Нормурод ўзини 
босишга уриниб. – Қўйворинглар.

– Нима? Бу сизнинг қизингиз-
ми? Ёки синглингизми? – ишшай-
ди биринчи йигит.

– Қизим ёки синглим бўлиши 
шарт эмас, – деди Нормурод 
зиёлиларга хос босиқ оҳангда. 

– Яхшими шу ишларинг? Сингил-
ларингни бировлар шунақа қилса, 
томоша қилиб турармидинглар?

– Буниси сизни ишингиз эмас, 
ака! – бўйнини чўзди иккинчи йи-
гит. – Биз сизни танимаймиз, сиз 
бизни...

– Унақада яқиндан танишиб ол-
сак бўлади, – деди Нормурод ва 
ёнидан телефонини олди. – Ҳо-
зир 102га телефон қиламан. 

– Секин-секин, братан! – кулди 
биринчи йигит. – Ўзингиз ортиқча-
лик қилиб турибсиз. Полицияни 
аралаштириб нима қиласиз?

Буни эшитиб, қиз унинг қўлидан 
чиқишга уриниб юлқинди.

– Қўлимни қўйвор, – йиғламси-
ради у. – Сумкамни бер.

– Қўйвор, сумкасини бер, – 
деди Нормурод ҳам йигитларга 
яқинлашиб.

– Майли-майли, – деди иккин-
чи йигит ва тишлари орасидан 
вишиллади. – Ҳали қўлимизга ту-
шиб қоларсиз, оппоқ қиз!

– Э, бор, йўқол, уятсиз, – деди 
қиз йиртиқ ёқасини бир қўли би-
лан бекитишга уриниб.

– Синглим, сиз анави оқ ма-
шинага чиқинг! – деди Нормурод 
кўнгли жойига тушиб ва қизнинг 
машина тарафга шошиб кетаётга-
нига қараб туриб йигитларга ўги-
рилди. – Бу қилиғинглар яхшимас, 
укалар. Нима қиласизлар бечора 
қизнинг йўлини тўсиб?

– Ҳали кўришиб қолармиз.
– Хўп, мана кўришиб ҳам ту-

рибмиз, қўлингдан нима келарди? 
– ғолибона кулимсиради Норму-
род.

– Бунисини вақт кўрсатади, – 
минғирлаб қўйди иккинчи йигит.

Нормурод машинаси тарафга 
юраркан, туйқус ўзини қушдек ен-
гил ҳис қилди. Йигитлар сўкина-
сўкина машинаси томонга юриш-
ди. Нормурод ҳам машинасига 
чиқди. Нотаниш қиз орқа ўриндиқ-
да бурчакка қисилиб ўтирарди.

– Қайси тарафга борасиз, синг-

лим? – деди Нормурод машинаси-
ни ҳайдаркан.

Қиз манзилини айтди.
– Қандай қилиб у ярамаслар-

нинг қўлига тушиб қолдингиз? – 
сўради.

– Ўзим ҳам билмайман, – ҳиқ-
қиллади қиз. – Йўлдан ўтиб ке-
лаётувдим... Машинада ёнимга 
келиб тўхташди... Кейин ёпишиш-
ди...

– Ярамаслар! – деди Нормурод 
бош чайқаб. – Ҳеч нимангизни 
олиб қўйишмадими?

– Йўқ, – деди қиз бурнини тор-
тиб. – Улгуришмади... Сиз келиб 

қолдингиз... Раҳмат сизга...
Шу пайт кутилмаганда олдинда 

чанг-тўзон кўтариб, қандайдир 
машина кўринди-ю, йўлини тўсиб 
чиқди. Нормурод ноилож маши-
нани тўхтатди. Олдиндаги маши-
надан иккита йигит тушди. Норму-
род ҳайрон бўлиб, эшикни очди.

– Нима гап? Тинчликми?
– Тинчлик эмас, акахон, – деди 

қоп-қора йигит унга яқинлашиб.
– Тушунмадим? – ҳайрон бўлди 

Нормурод.
– Бу ёққа тушсангиз, тушун-

тириб қўямиз, – деди шериги 
барзанги йигит қўлида машина 
калитини айлантириб.

Нормурод уларни аввалига 
бояги шилқим йигитлар деб ўй-
лаганди. Йўқ, бошқалар бўлиб 
чикди. Шунинг учун жаҳл билан 
машинадан тушди.

– Бу қизни қаёққа олиб кетяп-
сиз? – сўради қора йигит.

– Уйига, – елка қисди Норму-
род. – Нимайди?

– Кимингиз бўлади? – сўради 
иккинчи йигит.

– Сизларга буни нима алоқаси 
бор? – деди Нормурод.

– Алоқаси шундаки, у менинг 
хотиним бўлади, – деди қора йи-
гит ўқрайганча.

– Ёлғон, – деб юборди Норму-
род ўзини тутолмай.

– Нима? – деди барзанги ва ку-
тилмаганда Нормуроднинг жағига 

мушт туширди. То ўзини ўнглаб, 
қўлга олгунча йигитлардан бири 
унинг қорнига тепди. Иккинчи йи-
гит бўйни аралаш гарданига уст-
ма-уст мушт туширди. Нормурод 
у ёғини эслай олмайди. Бошига 
қандайдир темир урилганидан ке-
йин ҳушини йўқотди...

...У кўзини очганда ҳамон ўша 
кўчада чўзилиб ётарди. Атрофда 
тирик жон кўринмасди. Аранг ўр-
нидан туриб машинасига борди-
да, рўмолчаси билан қонга белан-
ган юз-қўлларини артди. Кейин 
уф тортиб, машина калитини қи-
дирди. Тополмади. Чўнтагида бир 
тийин ҳам йўқ эди. Юраги орқага 
тортиб, юкхонани очди. Йўқ, у ер-
да қизлари учун олган совғалари 
ҳам йўқ эди... Беихтиёр, чўнтагини 
ковлаб, қўл телефонини олмоқчи 
бўлди. Йўқ! У ҳам йўқ эди.

«Иблислар», дея шивирлади 
алам билан. Кейин машинаси-
нинг орқа ғилдираклари тешиб 
ташланганини кўриб, қичқириб 
юборди ва кўксини чангаллаб, ке-
силган дарахтдек ерга ағдарилди.

 ***
...Худди шу пайтда шаҳарнинг 

қайсидир бурчагидаги хилват бир 
уйда тўрт йигит ва бир қиз ша-
каргуфторлик қилиб ўтиришарди. 
Улар – ўша боя қизга ёпишган 
иккита йигит ва кейинги қоп-қора 
йигит билан барзанги эди. Қиз 
оёқларини чалиштирганча сига-
рет тутатиб, йигитларга завқ би-
лан кўз ташларди.

 – Операция ёмон бўлмади, – 
деди барзанги. – Энг асосийси, 
ўша кўзойнакли олифтанинг дў-
кондан қимматбаҳо буюмлар со-
тиб олаётганида, ёнида «кўки»дан 
борлигини сезиб қолганинглар 
яхши бўлди. Шунинг учун бу ёғи 
силлиқ кетди.

– Ўзиям хўп томоша бўлди-да, 
– кулди йигитлардан бири. – Нақ 
кинонинг ўзи.

– Айниқса, Наргиз «рол»ини 
зўр ўйнади, – деди бошқа йигит. – 
Нақ артистканинг ўзи.

 Даврадагилар «гурр» кулиб 
юборишди.

 ***
Бузоқнинг югургани сомонхона-

гача, деганларидек, талончилар 
узоққа бора олмади. Ички ишлар 
ходимларининг тезкор ҳаракатла-
ри натижасида улар қўлга олинди. 

Уларга нисбатан ҚР Жиноят 
Кодексининг 191-моддаси бўйича 
жиноий иш қўзғатилди. Тергов ҳа-
ракатлари олиб борилмоқда.

 Р. САБАЗОВ,  
ҚР Ички ишлар 

идоралари фахрийси.

“Жанубий Қозоғистон” вилоят ижтимоий-сиёсий газе-
таси таҳририяти таниқли тадбиркор ва меценат, Шимкент 
шаҳрининг фахрий фуқароси Абдуқаҳҳор Файзаҳмедовга 
акаси, олий тоифали кардиожарроҳ

Абдусаттор ҲОШИМ ўғли-
нинг вафоти муносабати билан   ҳамдардлик билдириб, 
таъзия изҳор қилади.

Ўтганларнинг охирати обод бўлсин!

Шуҳратжон Мусамат ўғли фуқаро 
мудофааси идорасида 2013 йилдан 
буён фаолият юритмоқда. Умумтаъ-
лим мактабини тугатгач, М. Сапарбаев 
номидаги ЖҚГИни тамомлади. 2011-
2012 йилларда Райимбек Батир номи-
даги 38-сонли махсус десант-штурм 
бригадасида ҳарбий хизматини ўтади. 
Ёшлигидан спортга ишқибозлиги ту-
файли қўл кураши, тош кўтаришдан 
спорт устаси. Қўл кураши бўйича 
вилоят миқёсида бир неча бор бел-
лашувлар совриндори. Қозоғистон 
қуролли кучларининг тўрт карра чем-
пиони. 

2010-2012 йиллар мобайнида АМСК 
(ЦСКА) таркибида бўлди. 2011 йили 
ҚР ҳаво-десант аскарларига қарашли 
десант-штурм таркиби жамоалари 

ўртасида қўл курашидан 1-ўринни 
эгаллади. 2015 йили Ўскемен шаҳрида 
ўт ўчирувчилар ўртасида ўтган Қозо-
ғистон чемпионатининг 2-ўрин соҳиби. 
2023 йили Бишкекда пауэрлифтингдан 
ўтказилган очиқ чемпионатда 20дан 
зиёд мамлакат вакиллари иштирок эт-
ган беллашувда Шимкент шаҳридаги 
5-сонли ўт ўчириш бўлимининг катта 
ўт ўчирувчиси, фуқаро мудофааси 
сержанти Шуҳратжон Мусамат ўғли 
90 кг. вазн тоифасида 1-ўрин соҳиби 
бўлди. 

2019 йили Шимкент шаҳрининг 
А. Байтурсинов кўчасида юз берган 
ёнғинда 5 ёшли қизалоқнинг ҳаётини 
сақлаб қолгани, хизмат чоғида кўрсат-
ган қаҳрамонлиги учун ҚР Президен-
тининг Фахрий ёрлиғи билан тақдир-

ланди. Айни пайтда Шимкент шаҳар 
Фавқулодда вазиятлар департаменти 
“Ўт ўчириш ва авария-қутқариш хиз-
мати” ДМнинг катта ўт ўчирувчиси. 

– Таржимаи ҳолингиз билан та-
нишиб, ҳаётингиз хавф, олов, ёнғин 
ичида ўтаётганини ҳис қиламиз. 
Олов сиздан ҳайиқадиган, сизнинг 
ҳаракатларингиздан чекинадиган ўз 
касбининг ҳақиқий устасисиз. Доим 
хавфли вазиятни ўз қўлингизга 
олиб, аниқ ва тўғри ёндашув билан 
оловни бўйсундириб, одамларни 
ўлим исканжасидан омон олиб чиқа-
сиз. Хавфли касбни танлаганингиз 
ҳамда йиллар мобайнида мазкур 
жабҳада меҳнат қилаётганингизнинг 
сабаби нимада?

– Энг аввало, касбимни севишимда 
ва таваккалчилигимда. Ҳаётингиз, 
жонингиз ширинлиги доим кўз ўнгин-
гизда турса, бу касбда бир соат ҳам 
ишлолмайсиз. Олов исканжасида хо-
нага кирарканмиз, қалбимизда битта 
ният бўлади: мана шу ердаги қанча 
жон борки, омон сақлаб қолиш. Ота-
оналаримиз, оила аъзоларимизга 
ҳам осонмас. Ҳар куни ишга отланар-
канмиз, улар бизни дуолари билан 
Аллоҳ паноҳида сақлашини сўраша-
ди. Мени доим қўллаб-қувватлаётган 
ота-онамдан бир умр миннатдорман.  
Кончилардан сўнг дунёда энг хавфли 
касблар рўйхатида иккинчи ўринда 
ўт ўчирувчилар туради. Ҳушидан кет-
ган жабрдийдани олов ичидан омон 
олиб чиқаётганингизда, ишингизнинг 
масъулиятли ҳамда шарафли эканли-
гини ҳис қиласиз. Ва бежиз бу касбни 
танламаганингизга хурсанд бўласиз. 
Ёнғинни ўчириш учун зарур барча 
замонавий асбоб-ускуналар, техника 
билан таъминланганмиз. Бу бизнинг 
энг катта ютуғимиз. Диспетчерга келиб 
тушган чақириқдан сўнг 35 сонияда 
биз махсус кийимлар кийиб, тайёр бў-
ламиз ва бир дақиқа вақт мобайнида 

манзил томон йўлга чиқиб кетамиз. 
Қутқарилган ҳар бир инсон биз учун 
улкан ютуқ. Тақдир тақозоси билан 
бир инсонни қутқариб қололмасак, 
руҳан қийналамиз, ўша жабрдийда 
сиймоси анча йилларга қадар кўз 
ўнгимизда гавдаланиб туради, бироз 
вақтга қадар ачиниш ҳисси билан 
яшаймиз. Ҳар бир сақлаб қолинган 
ҳаёт менга ҳузур бағишлайди, янги 
куч, шижоат беради. 

– Ҳаётимизда юз берадиган шун-
дай машъум воқеаларга нима сабаб 
бўлмоқда? Уларнинг сонини камай-
тириш учун нима қилиш жоиз?

– Шаҳримизда рўй берадиган йирик 
ёнғинларнинг деярли барчасида иш-
тирок этганман. Шимкент шаҳрининг 
Ўрдабоши майдонидаги ускуналар дў-
конлари ҳамда омборида, йирик завод 
ёнғинида, гилам фабрикасида аланга 
чиққанида ҳам уни ўчиришда ишти-
рок этдик. Тажрибамда нефтни қайта 
ишлаш заводининг резервуари ёнган 
вазият ҳам рўй берган. Ҳаётингизни 
таҳликага қўйиб, олов сўндириш учун 
қора тутун ичига ўзингизни урасиз. 
Ҳозирги кўп жиҳозлар таркибидаги 
кимёвий моддалар туфайли ушбу 
ускуналар тез алангаланади. Кўплаб 
жиҳозларнинг электр таъминотидаги 
кучланиш туфайли бахтсиз ҳодисалар 
содир бўлмоқда.

– Бундай ҳолатларнинг олдини 

олиш мақсадида муштарийларимиз-
га қандай маслаҳат берган бўлар-
дингиз?

– Ўт ўчириш машиналари чақириқ 
бўйича ҳодиса юз берган жойга йўлга 
чиққанда ҳайдовчиларнинг уларга йўл 
бермайдиган ҳолатлар учрамоқда. 
Йўловчилар йўлагида ҳам аҳвол шун-
дай. Барака топкурлар, сирена чалиб 
келаётган махсус техника ёнғинни ўчи-
ришга, инсон ҳаётини сақлаб қолиш 
учун йўлга чиққан-ку!

 Иситиш мавсуми келяпти, хавф-
сизлик чораларини кўришга эътибор 
бериш жоиз. Ёш болаларни уйда қол-
дириб кетар эканмиз, уларга ёнғин 
чиққан ҳолатда “101” ва “112” телефон 
рақамларига сим қоқишни ўргатиб 
қўйишимиз жоиз. Ва бундай вазиятда 
нима қилишлари жоиз – ёнғин чиқаёт-
ган хонани тарк этиш керак, эшикни 
зичлаб ёпиб қўйиш жоиз, акс ҳолда, 
хонага ҳаво кириб, ёнғинни янада 
кучайтиради. Энг муҳими, болаларни 
ёлғиз қолдирмаслигимиз даркор.

– Мазмунли суҳбатингиз учун 
раҳмат. Ҳар бир иш кунингиз қур-
бонликларсиз, фақат огоҳланти-
ришлар билан ўтишига тилакдош-
миз. Ҳар куни оила бағрига соғ-
омон қайтинг!

М. САЪДУЛЛАЕВА 
суҳбатлашди.

19 октябрь – Қозоғистон қутқарувчиларининг касбий байрами

Оловларда 
тобланган инсон

Суҳбатдошимиз Шуҳратжон Холматов ҳам шундай инсонлар си-
расидан. Ўз ҳаётини гаровга қўйиб, одамларни қутқарадиган, ҳар 
нафасида ўз бахтини кўрадиган шарафли касб эгаси. Ҳар бир сақлаб 
қолинган жон борки, унинг энг катта ютуғи, қўлга киритган ҳаёт сов-
рини. Қутқарувчиларнинг касбий байрами арафасида ўт ўчирувчи 
билан мулоқотда бўлдик. Даставвал суҳбатдошимиз билан қисқача 
таништирайлик. 

Жиноят ва жазо

қолдингиз Раҳмат сизга

ÊÀÁÎÕÀÒ 
Ê¡×ÀÑÈÄÀÃÈ 

ÒÓÇÎÊ

МЕРОСХЎРЛАР ДИҚҚАТИГА!

2024 йилнинг 16 сентябрь куни вафот этган Айтенов 
Разак (вафот  этганлиги тўғрисидаги шаҳодатнома ра-
қами – 20-784-24-0000586) мол-мулкига даъвогар бар-
ча меросхўрлар Шимкент шаҳри,  Ал-Форобий тумани, 
16-кичик туман, 43-«А» уйда жойлашган нотариус 
Бейсе Шолпан Даниярбекқизига мурожаат қилишлари 
мумкин.

АБДУМУТАЛЛИБ 
ОЛИМЖОН  ЎҒЛИ  

“ Ж а н у б и й  Қ о з о -
ғистон” вилоят ижти-
моий-сиёсий газетаси-
нинг жонкуяри, “Тур-
кистон вилоятининг иб-
ратли фуқароси”, “Кар-
вонсарой” МЧБ бош ҳи-
собчиси Абдумуталлиб 
Умаров оламдан ўтди.  

А. Умаров 1964 йили 22 
июлда Туркистон тума-
нининг Интимақ қишлоғи-
да, зиёли Олимжон Умар 
ўғли ҳамда Ҳуринисо Аб-
ди қизи оиласида дунёга 
келди. Оилада Шарихон, Шарифа, Абдуҳамид, Ровза,  
Фарида, Насиба, Муҳаббат, Абдулла исмли опа-ака, 
ука-сингиллар билан камол топди. М. Муса номли мак-
табда таълим олди.  

Тошкент халқ хўжалиги институтини 1989 йили  
муваффақиятли тамомлаб, меҳнат фаолиятини ту-
ман матлубот жамиятида ҳисобчиликдан бошлади. 
1993 йилдан эътиборан вилоят ўзбек этномаданият 
бирлашмаси раиси Баҳодир Ирисметов бунёд этган 
“Карвонсарой” корхонасида бош ҳисобчи лавозимида 
фаолият юритди. Ишда тартиб-интизом, пухталик-
ка қатъий амал қилди. Ҳамкасблари орасида одо-
би, муомаласи ва камтаринлиги билан ҳурмат қозон-
ди. Самарали меҳнатлари муносиб тақдирланган. 
Шаҳматдан кўп ютуқларга эришган. Умр йўлдоши Бар-
но Ҳожимат қизи билан Муқаддас, Дилафрўз, Умсиной, 
Бобир, Назокат сингари қобил фарзандлар тарбияла-
ди. Улар – олий маълумотли мутахассислар.  

Марҳумнинг оила аъзолари, қариндош-уруғла-
рига, акаси, Интимақ қишлоғи ўзбек этномаданият 
бирлашмаси раиси Абдуҳамид Олимжон ўғлига уш-
бу мусибатли кунларда ҳамдардлик билдириб, чуқур 
таъзия изҳор этамиз. Ажойиб инсон, ҳурматли  ҳам-
касб ва ибратли оила соҳиби Абдумуталлиб Олим-
жон ўғлининг  охирати обод бўлсин! 

Баҳодир ИРИСМЕТОВ, 
Қурбонбой ИРИСБЕКОВ, 

Райимжон ҚЎЧҚОРОВ, 
Санобар САМИЕВА,

Муҳаммаджон БОБОЕВ,
Бекзод ҲАБИБОВ, 

Дониёр АЮПОВ.

Ёднома



Шимкент шаҳридаги Асқар Умаралиев раҳбарлик қилаётган 
Атоий номли 109-сонли умумий ўрта мактабда ташкил этиладиган 
очиқ дарслар юксак савияда уюштирилади.

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.
Кентов, Сўзоқ – Рўзиохун МАДАЛИЕВ. +7708-824-20-97.
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11000 ну с ха.“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
2583. Навбатчи муҳаррир: Хуршид ҚЎЧҚОРОВ.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

8 №122-123 (3468-3469), шанба, 
19 октябрь 2024 йил.
Janubiy.kz Маънавият

 Янги Қозоғистонни бирга барпо этамиз! 

«ОЛАМ АҲЛИ, БИЛИНГИЗКИМ, 
                       ИШ ЭМАС ДУШМАНЛИҒ,
ЁР ЎЛУНГ БИР-БИРИНГИЗГАКИМ,
                                  ЭРУР ЁРЛИҒ ИШ».

Алишер НАВОИЙ.
(Маъноси: «дунёдаги кишилар, бир-

бирингизга душман бўлмангиз. бу иш эмас, 
ҳаммангиз бир-бирларингизга ёру дўст бўлингизким, ҳақи-

қатда иш шулдир».)

Шоҳбайт

бирин

“ЯХШИЛИК ЁМОНЛИКСИЗ ҲАМ 
МАВЖУД БЎЛИШИ МУМКИН, ЛЕКИН 
ЁМОНЛИК ЯХШИЛИКСИЗ МАВЖУД 
БЎЛА ОЛМАЙДИ”.

Аврелий АВГУСТИН,  
файласуф.

Табобат

Беҳи қандли 
диабетни даволайди

Беҳи барги билан пўстлоғи-
ни дамлаб ичилса, қанд касал-
лигида яхши даво бўлади.

Бунинг учун беҳи барги ва пўстлоғи олиниб, салқин жой-
да қуритилади, кейин ҳавончада янчилиб,  1 ош қошиғини 
чойнакка солиб,  икки соат дамлаб қўйилади.

Дамламадан кунига 5-6 маҳал ярим стакандан ичиш 
тавсия қилинади.

Сабзи шарбати 
жиғилдон 

қайнашини тўхтатади
Агар сизни тез-тез жиғил-

дон қайнаши безовта қилиб 
турса, қуйидаги тавсиядан фойдаланишингиз мумкин.

Бунинг учун безовталик бошланиши билан 2-3 қултум 
сабзи шарбатини ичинг. Муаммо тезда бартараф бўлади. 

Бундан ташқари, жиғилдон қайнаган пайтларда турли 
меваларни истеъмол қилиш ҳам яхши самара беради.

ДУНЁНИНГ ИШИ ТЎС-ТЎПОЛОН, 
                                      ЖАНГ ДЕБ БИЛ,
НОМАРДНИНГМАС, МАРДНИНГ ИШИ 
                                        ТАНГ ДЕБ БИЛ.
ДУНЁНИНГ ИШИ БУ – 
                      НАРД ЎЙИНДАН БАТТАР,
ОМАДЛИ ЭРУР – ҲИЙЛАЮ 
                                НАЙРАНГ ДЕБ БИЛ.

Паҳлавон МАҲМУД.

Ҳ а ё тд а  м е н г а 
тўғри йўл кўрсат-
ган, ўгит-насиҳат 
берган устозла-
рим кўп бўлди. Энг 
қадрли ва ҳурмат-
лиси – мактабда 
менга сабоқ берган 
заҳматкаш ўқитув-
чим Аҳмаджон Эр-
гашовдир.

Ҳаётини маориф 
соҳасига бахшида 
этган Аҳмаджон Эр-
гашов айни пайтда 
жамоат ишларида 
фаол. Хусусан, Қарноқ қишлоғида 
вилоят оқсоқоллар кенгашининг 
мутасадди вакили сифатида давлат 
сиёсатини тарғиб қилиш, ёшларни 
ватанпарварлик, иймон руҳида тар-
биялашда хизматлари кўп.

Яқинда Кентов шаҳар масла-
ҳати депутатлари ва шаҳар ҳо-
кимининг қарорларига мувофиқ, 
А. Эргашов нуфузли мукофот – Кен-
тов шаҳрининг фахрий фуқароси 
унвонига сазовор бўлди. Табрик-

лаймиз ва мустаҳкам саломатлик 
тилаймиз. 

Келгуси ярим йилликка "Жанубий 
Қозоғистон" газетаси обунасига 
ўзимнинг муносиб ҳиссамни қўша-
ман. 

Файзулла МИРЗАҲМЕДОВ,
 фахрий санъаткор.

Тасвирда: Кентов шаҳри фахрий 
фуқароси А.Эргашов (ўнгда).

Ш. МАДАЛИЕВ суратга олган.

Қ утлуғ 
ёшингиз 
муборак , 
устоз!

Аб д у р а ҳ м о н  Жо -
мий номидаги 24-сонли 
умумтаълим ўрта макта-
бининг ўзбек тили ва адабиёти 
фани ўқитувчиси, шунингдек, мактаб илмий 
мудири, олий тоифали устоз Қодирбек Бобому-
родов 21 октябрь куни муборак 63 ёшни қарши 
олади.

40 йил умрини ёш авлод таълим-тарбиясига 
бахшида этган устоз-мураббий, энди машақ-
қатли меҳнатнинг самарасини кӯриш палласига 
келди. 

Меҳрибон ота, ибратли оила бошлиғи, ёш-
ларнинг маслаҳатгўйи, ўз ишининг билимдони 
Қодирбек Бобомуродовга мустаҳкам соғлик-са-
ломатлик, хонадонларига қувонч, хотиржамлик, 
дастурхонига файзу барака тилаймиз.

 
А. Жомий номли мактаб жамоаси.

Жетисай тумани.

Ўктамбек Юсупов вилоя-
тимиздаги донгдор фах-
рий қурувчи, ҚР фахрий 
фуқароси Собир Отаев 
раҳбарлик қилаётган “Ақ 
жол” корхонасининг моҳир 
муҳандис топографи сифа-
тида эътибор қозонган. 

Умр йўлдоши, “Қаҳра-
мон она” унвони соҳиба-
си Адолат Каримжон қизи 
қишлоқ хўжалиги соҳаси-
нинг фахрийси. Улар муш-
тарак ҳаётлари давомида 

Райҳон, Назира, Дилхумор, 
Нодира, Умида, Ўғилжон, 
Баҳор, Севараларни қо-
бил фарзандлар сифатида 
вояга етказишди. Уларнинг 
барчаси олий маълумотли. 
Ширин-шакар неваралар 
оила ишончи ва қувончи. 

Ўктамбек Бобожон ўғли 
туғилган 1949 йили Чўрноқ 
қишлоғи собиқ Фрунзе ту-
мани маркази эди. Эллик 
йилда эл янги. 1956 йилдан 
Туркистон тумани тарки-

бидаги қишлоқ маркази 
бўлган Чўрноқ 2021 йилдан 
эътиборан Саврон тума-
нининг маъмурий маркази 
мақомига эга бўлди. Кун-
дан-кунга ободонлашиб, 
чирой очмоқда. 

Ўктамбек Бобожон ўғ-
лини жорий йил ташкил 
этилганига 6 йил бўлган 
Туркистон вилояти равна-
қига муносиб ҳисса қўшган 
фуқаро сифатида қадрдон 
нашримизнинг фаол муш-
тарийлари – фарзандлари, 
неваралари мустаҳкам са-
ломатлик, бахт-саодат ва 
эзгуликлар тилайди. 

Ҳуррият АБУТОЛИПОВ,
ҚР Фахрий фуқароси.

Жийда меваси қадимдан халқ табоба-
тида турли касалликларни даволашда 
қўлланилади. Меваси пишганда йиғилади. 
Абу Али Ибн Сино ҳам кўкрак оғриғи, ўпка, 
буйрак ва сийдик пуфаги касалликларини 
даволашда жилонжийда мевасидан та-
йёрланган дамлама ишлатган. 

У жилонжийданинг кўкрак оғриғида ва 
йўталда кўкракни юмшатувчи, йўтални 
қолдирувчи дори сифатида, камқон-
лик, астма, чечак, ич кетиши, исит-
ма, ичак, ўпка, жигар, буйрак, қо-
вуқ касалликларини даволовчи, 
оғриқ қолдирувчи, қон босимини 
пасайтирувчи ва сийдик ҳай-
довчи доривор мева эканлигини 
аниқлаган ва шу мақсадда илмий 
тиббиётда ишлатишга тавсия этган.

Кимёвий таркиби: баргида 0,36 фоиз 
сапонинлар, 3,7 фоиз фловоидлар, 29,5 
фоиз С дармондориси, 8,84 фоиз смо-
лалар, 9,46 фоиз органик кислоталар 
мавжуд.

ДОРИ ТАЙЁРЛАШ ВА 
ФОЙДАЛАНИШ 

Жилонжийдадан дамлама тайёрлаш 
учун оғзи ёпиладиган идишга майда-
ланган мевасидан 20 грамм солинади, 
1 стакан қайнаб турган сув қуйиб, 1 соат 
дамлаб қўйилади. 

Докада сузиб, юқорида айтиб ўтилган 
касалликларни даволаш учун 3  маҳал 
овқатдан ярим соат олдин 2 ош қошиқ-
дан ичилади.

Сиддиқхўжа ТОЖИХОНОВ.
Қизилсув даҳаси, Шимкент шаҳри.

 Табиб маслаҳати 

 Масъулиятга тўғри ёндашган ўқитувчи-устозлар бу 
каби тадбирларда ўз малакаларини ошириш бароба-
рида, дарс ўтиш услуби, ўқувчиларининг билим дара-
жасини педагогик жамоа олдида намойиш этишади. 

Физика фани муаллимаси, тажрибали устоз Дилдо-
ра Исахўжаеванинг “Буғланиш ва конденсация. Қониқ-
қан ва қониқмаган буғлар” мавзуидаги очиқ дарсида 
ўқувчилар фаол иштирок этишди. Унда 8-“А” синф 
ўқувчилари жонли мулоқот тарзида ўтган очиқ дарсда 
ўзларини қизиқтирган саволларга атрофлича  жавоб 
олишди. 

Хуршид ҚЎЧҚОРОВ.
Муаллиф суратга олган.  

 Янги Қозоғистонни бирга барпо этамиз! 

УНВОН МУБОРАК, 
ҚАДРЛИ УСТОЗ!

“ИНСОНЛАР БИЛАН ДЎСТЛАШ, 
ЧУНКИ КАРВОН ҚАНЧАЛИК КАТТА 
ВА ОДАМИ КЎП БЎЛСА, ЙЎЛТЎСАР-
ЛАРНИНГ БЕЛЛАРИ ШУ ҚАДАР БУ-
КИЛАДИ”.

Мавлоно Жалолиддин РУМИЙ.

ЎКТАМБЕК АКА ИШДА ЎРНАК
Ҳурматли ҳамқишлоғимиз, “Жанубий Қозоғис-

тон” газетасининг фаол муштарийси, 17 октябрь 
куни 75 ёшни қарши олган Ўктамбек Бобожон 
ўғли (тасвирда)нинг ҳаёт йўлларига чизгиларни 
эътиборингизга ҳавола қиламиз. 

Очиқ дарслар – 
малака ошириш 

калити

оғриғида ва 
и, йўтални 
камқон-
исит-
қо-

чи,
ни
й-
ни
мий 
тган.

Кечмиш – инсон қалбининг 
ватанидир. Баъзида илгари 

туйган ҳисларимизни 
қўмсаб, қайғуга ботамиз. 

Баъзан ҳатто ўтган 
дардларимизни ҳам 

соғинамиз.
Генрих Гейне.    

“ОРТИҚЧА МАҒРУРЛАНИБ КЕККАЙ-
МА, БУ ДУНЁ ИШОНАДИГАН НАРСА 
ЭМАС”.

Юсуф Хос ҲОЖИБ.

Гапдан гап
� ТИЛАНЧИЛИКДАН ТИЛЁҒЛА-

МАЛИК ХУНУК.
� ЎЗ ИСМИ ШАРИФИНИ ТЎҒРИ 

ЁЗОЛМАЙДИГАН БАЪЗИ ОДАМ-
ЛАРНИНГ ДАҒДАҒАСИ ТОШНИ 
ЁРАДИ.

�  БАЪЗИ ТАНҚИДЧИЛАР МОЛ 
БОЗОРИДАГИ ДАЛЛОЛГА ЎХШАЙ-
ДИ...

� МАНСАБПАРАСТНИНГ ЎЗИДАН КЎРА ЮГУРДАКЛА-
РИ ХАТАРЛИ...

� ҚЎШНИНГ КЎР БЎЛСА БЎЛСИНУ, НОНКЎР БЎЛМА-
СИН.

� ТЎРТ ОЁҚЛИ ТЎНҒИЗДАН ИККИ ОЁҚЛИ ФИРИБГАР 
ХАТАРЛИ.

� НОМАРДДАН НАЖОТ – ИТДАН ҲОЖАТ.
Тўра СУЛАЙМОН.

 Обуначиларимиз орасида 


